
КАТТА  ЎТОВ  ФАЛСАФАСИ
Президентимиз Шавкат Мирзиёевнинг тадбиркорлар 

билан очиқ мулоқотидан кейинги ўйлар 

Бу йилги мулоқотда ҳам шу пайт-
гача эришилган ютуқлар таҳлил қи-
линди. Келгуси режалар, янги им-
кониятлар ҳақида батафсил фикр 
алмашилди. Қувонарлиси, аввалги 
учрашувларда фақат иш ўринларини 
яратиш, хориждан сармоя олиб ке-
лиш ва шунга муносиб муҳит пайдо 
қилиш ҳақидаги ташаббуслар илгари 
сурилган эди.

Ҳурматли конференция иштирокчилари!
Хонимлар ва жаноблар!
Шанхай ҳамкорлик ташкилоти Мин-

тақавий аксилтеррор тузилмаси ҳамда 
Мустақил Давлатлар Ҳамдўстлиги Аксил-
террор марказининг терроризм ва экстре-
мизмга қарши курашишда ҳамкорликни 
мустаҳкамлашга бағишланган қўшма кон-
ференциясининг барча иштирокчи ва меҳ-
монларини самимий қутлайман.

Ушбу муҳим халқаро форумнинг ШҲТ 
ва МДҲ каби нуфузли минтақавий тузил-
малар билан биргаликда ташкил этилиши 
бепоён минтақамизда тинчлик, хавфсизлик 
ва барқарорликни таъминлаш борасида 
якдиллик ва ўзаро амалий ҳамкорликни 
ривожлантиришга бўлган интилишни яна 
бир бор тасдиқлайди.

Бугунги анжуман тўпланган тажриба ва 
билимлар билан алмашиш, хавфсизликка 
нисбатан замонавий хавф-хатар ва таҳ-
дидларга қарши курашиш бўйича саъй-ҳа-
ракатларни мувофиқлаштириш юзасидан 
тавсия ва таклифлар ишлаб чиқиш учун 
зарур мулоқот майдони эканини алоҳида 
таъкидламоқчиман.

Конференция кун тартибига энг муваф-
фақиятли миллий тажрибаларни ўрганиш, 
терроризмга қарши курашда ҳамкорлик 
ҳамда фан ва таълим соҳасида алмаши-
нувнинг самарали механизмларини йўлга 
қўйиш, экстремизм ва радикализм ғояла-
рининг тарқалишига имкон бермаслик бў-
йича амалий воситаларни шакллантириш, 
жиноий фаолиятдан олинган даромадларни 
легаллаштириш ва терроризмни молиялаш-
тиришнинг олдини олиш борасидаги вази-
фаларга оид долзарб масалалар киритилган.

Аминманки, эртага мамлакатимизда 
илк бор ўтказиладиган “Шарқ — Аксил-
террор — 2024” қўшма аксилтеррор маш-
ғулотлари ҳам хавфсизликка нисбатан 
умумий таҳдидларга қарши курашишда 
ўзаро амалий ҳамкорликни кенгайтириш 
ва махсус кучлар бўлинмаларининг сало-
ҳиятини оширишга хизмат қилади. 

Ҳурматли форум иштирокчилари!
Афсуски, геосиёсий кескинлик ва ни-

золарнинг кучайиши, етакчи давлатлар 
ўртасида ўзаро ишонч тақчиллиги, глобал 
хавфсизлик институтлари ролининг паса-
йиши терроризм ва экстремизм таҳдидла-
рига қарши курашишда очиқ ҳамда самара-
ли халқаро ҳамкорликнинг ривожланишига 
салбий таъсир кўрсатмоқда.

Шу билан бирга, кибермаконда хавф-ха-
тар ва таҳдидлар кучайиб бормоқда. Бун-
да ноқонуний фаолият, ёллаш ва радикал 
ғояларни тарғиб этиш бўйича фаол ишлар 
миллий чегаралар ва қонунчилик нормала-
рини тан олмайдиган интернет тармоқлари 
ҳамда каналлари воситасида тобора кўп 
амалга оширилмоқда.

Бунинг оқибатида бугунги кунда аҳоли-
нинг нисбатан заиф қатламлари вакиллари, 
жумладан, бизнинг ёшларимиз ва меҳнат 

мигрантлари “онлайн манқуртлаштириш” 
қурбонига айланмоқда, турли ноқонуний 
гуруҳларга жалб этилмоқда ва жиноят со-
дир этмоқда.

Шу боис, қонунчилик базасини янада 
такомиллаштириш ҳамда ШҲТ Минтақа-
вий аксилтеррор тузилмаси ва МДҲ Ак-
силтеррор маркази фаолияти доирасида 
бундай хавф-хатар ва таҳдидларни барта-
раф этиш ва уларга тезкорлик билан жавоб 
қайтариш бўйича халқаро ҳамкорлик сама-
радорлигини оширишга қаратилган қўшма 
амалий чора-тадбирларни ўтказиш энг му-
ҳим вазифалар ҳисобланади.

Таъкидлаш лозимки, мамлакатимиз-
нинг Терроризм ва экстремизмга қарши 
курашиш бўйича миллий стратегияси кенг 
қамровли, инклюзив ва тизимли ёндашув-
га асосланган бўлиб, профилактик ва пре-
вентив чораларни қўллаш ҳамда вақтида 
 амалий жавоб қайтаришни ўзида мужассам 
этади. Жамиятда ҳамжиҳатлик муҳитини 
мустаҳкамлаш ва очиқ мулоқотни ривож-
лантириш, таълим-тарбия соҳасини ҳар 
томонлама қўллаб-қувватлаш, иш ўринла-
рини яратиш ва аҳолининг ишончли ижти-
моий ҳимоясини таъминлаш бу борадаги 
устувор йўналишлар ҳисобланади.

Шу билан бирга, биз инсон ҳуқуқ ва 
эркинликларини ҳимоя қилиш ва илгари 
суриш, қонун устуворлиги тамойилига 
сўзсиз риоя этишни терроризм ва экстре-
мизмга қарши курашишнинг фундаментал 
асоси деб ҳисоблаймиз.

Бугунги кунда Ўзбекистонда Терроризм 
ва экстремизмга қарши курашиш бўйича 
миллий стратегия изчил амалга оширил-
моқда, ёшларни қўллаб-қувватлаш ва улар-
нинг салоҳиятини рўёбга чиқариш бораси-
да кенг кўламли ишлар олиб борилмоқда, 
“қайноқ нуқталар”дан қайтариб олиб ке-
линган шахсларни тинч ҳаётга мослашти-
риш юзасидан чора-тадбирлар амалга оши-
рилмоқда.

Жорий йилда БМТнинг Аксилтеррор 
бошқармаси билан ҳамкорликда Реабили-
тация ва реинтеграция қилиш бўйича мин-
тақавий экспертлар кенгаши ташкил этил-
ди, тўлиқ миқёсдаги шерикликнинг янги 
“йўл харитаси” қабул қилинди.

Мурожаатимнинг якунида шуни ало-
ҳида таъкидламоқчиманки, минтақада 
мустаҳкам тинчлик ва барқарорликни 
таъминлаш мақсадида яқин ҳамкорлик ва 
мамлакатларимиз махсус хизматлари фао-
лиятини самарали мувофиқлаштириш кел-
гусида ҳам давлатлараро ҳамкорликнинг 
устувор йўналиши бўлиб қолади.

Конференциянинг барча иштирокчила-
рига самарали баҳс-мунозаралар ва муваф-
фақиятлар тилайман.

Шавкат МИРЗИЁЕВ,
Ўзбекистон Республикаси 

Президенти

АЭРОПОРТ ¯УРИЛИШИ 
КªЗДАН КЕЧИРИЛДИ

ТАЪЛИМ ЙªНАЛИШЛАРИГА ОИД 
ТАКЛИФЛАР КªРИБ ЧИ¯ИЛДИ

Мамлакатимизда транспорт инф-
ратузилмаси изчил ривожлантирил-
моқда. Янги йўл ва кўприклар қу-
рилиб, йўловчиларга қулайликлар 
оширилмоқда. Жумладан, ҳаво йўл-
лари тармоғида Самарқанд,  Термиз, 
Мўйноқ, Зомин, Қўқон,  Урганч 
 аэропортлари янгиланиб, ишга ту-
ширилди. Сўнгги йилларда “Тош-
кент — Шарқий” аэропорти қайта 
қурилмоқда.

Дастлаб 4 километр узунликдаги 
учиш-қўниш йўлаги қурилди. У энг 
оғир самолётларни ҳам қабул қилиш 
қувватига эга бўлди. Айни пайтда 
юқори мартабали меҳмонлар учун 
ҳамда бизнес-авиация учун 2 та 
терминал, перрон ва ангарлар барпо 
этилмоқда. Аэропорт ноқулай об-ҳа-
во шароитларида ҳам учиш-қўниш-
ни таъминловчи ICAO III-А тои-
фасидаги замонавий радиотехника 

ва метеорология ускуналари билан 
жиҳозланади.

Шу ерда терминалларнинг ташқи 
ва ички кўриниши бўйича тақди-
мот ўтказилди. Давлатимиз раҳбари 
биноларнинг фасад қисми миллий 
дизайнда бўлиши, пардозлаш ва жи-
ҳозлашда иссиқ рангларга кўпроқ 
ўрин берилишига аҳамият қаратди. 
Юқори мартабали меҳмонларни ку-
тиб олиш, учрашувлар ўтказиш учун 
барча қулайликларни инобатга олиш 
зарурлигини таъкидлади.

Маълумки, мазкур аэропорт 
“Янги Ўзбекистон” боғи, Олимпия 
шаҳарчаси билан ёнма-ён. Ушбу 
мажмуаларни ва йўл бўйини кўка-
ламзорлаштириш, гуллар экиб, хал-
қимиз маданиятини намоён этиш 
бўйича кўрсатмалар берилди. 

ЎзА

Шахс тарбияси ва ривожланишига болаликдан 
замин қўйилади. Шу боис, давлатимиз томонидан 
мактабгача таълим тизимига алоҳида эътибор қа-
ратилмоқда. Охирги етти йилда бу тизимда қам-
ров даражаси 27 фоиздан 74,6 фоизга кўтарилди. 
Келгуси беш йилда буни 80 фоизга етказиш мақсад 
қилинган.

Шу билан бирга, таълим-тарбия мазмуни ҳам 
муҳим. Бу ўқув-методик қўлланмалар таъминоти, 
тарбиячилар салоҳияти, янгича ёндашувлар каби 
кўп омилларни талаб этади.

Тақдимотда мактабгача таълим сифати ва са-
марадорлигини оширишга қаратилган таклифлар 
кўриб чиқилди.

Жумладан, қамровни кенгайтириш мақсадида 
мактабларнинг бўш ерларида давлат-хусусий ше-
риклик асосида боғча қуришга рухсат бериш кўзда 
тутилмоқда.

Давлат дастури асосида ишлаб чиқилган ўқув-
методик материаллар ҳамма боғчаларда ҳам тўлиқ 
эмас. Нодавлат муассасалар интернет манбалари-
дан фойдаланмоқда. Шунинг учун энди барча дас-
турлар Мактабгача ва мактаб таълими вазирлиги-
нинг веб-сайтида жойлаштирилиши ҳамда ундан 
бепул фойдаланилиши белгиланмоқда.

Илғор хорижий тажрибада болаларнинг ақ-
лий ва когнитив салоҳияти, жисмоний, руҳий, 
ижтимоий ҳолати доимий кузатилиб, тарбияга 
йўналтирилади. Шундан келиб чиқиб, Мактабга-
ча таълимни бошқариш ахборот тизимида “Бола-
нинг ривожланиш харитаси”ни юритиш вазифаси 
қўйилмоқда.

Боғчалардаги педагогларнинг катта қисми 
ўрта махсус маълумотли. Соҳада малака оши-
ришнинг ҳозирги муддати беш йилда бир марта. 
Бу жараённи жадаллаштириш мақсадида малака 
курслари оралиғида “Методик маҳорат соати” ва 
“Методик маҳорат куни” тадбирларини ўтказиш 
мўлжалланмоқда. Шунингдек, бу йўналишдаги 

олий  таълимда дуал таълим шаклини очиш, сирт-
қи ва кечки ўқувларда мақсадли квоталарни оши-
риш таклиф этилмоқда.

Бугунги кунда давлат боғчаларида давомат, 
озиқ-овқат харажатлари қоғоз шаклида тўлдирил-
моқда. Энди биометрик идентификация қилиш 
технологиясини қўллаган ҳолда ҳисоботларни ра-
қамлаштириш талаби қўйилмоқда.

Тақдимотда иқтидорли ёшлар билан ишлашни 
такомиллаштириш чора-тадбирлари ҳам муҳокама 
қилинди.

Сўнгги йилларда бу борада тайёргарлик ва 
рағбат тизими анча ўзгарди. 2022 йилда ўзбекис-
тонлик ўқувчилар халқаро фан олимпиадаларида  
45 та медаль олган бўлса, бу йил 113 тага етди. 
 Аслида, дунёга чиқа оладиган билимли ёшлари-
миз янада кўп.

Уларни пухта тайёрлаб, натижадорликни оши-
риш учун халқаро фан олимпиадалари иштирокчи-
ларини 5-8-синфлардан бошлаб саралаб олиш йўл-
га қўйилади. Ҳар бир фан бўйича ўқув дастурлари, 
адабиётлар, методик тавсиялар ва қўлланмалар 
такомиллаштирилиб, ўқувчи ва мураббийларга 
етказилади. Терма жамоаларга чет эллик мутахас-
сислар жалб қилинади, хорижий жамоалар билан 
қўшма йиғинлар ўтказилади.

Бугунги кунда 22 та халқаро ва минтақавий 
фан олимпиадаларида ғолиб бўлган ўқувчилар 
пул мукофоти билан тақдирланмоқда. Энди му-
кофотланадиган олимпиадалар сони 28 тага оши-
рилади. Республика ва халқаро олимпиадаларда 
ғолиб бўлган ўқувчилар, уларнинг ўқитувчилари 
ва терма жамоа раҳбарларига тўланадиган пул му-
кофотлари ҳамда совғалар даромад солиғидан озод 
этилади.

Давлатимиз раҳбари таклифларни янада син-
чиклаб ўрганиб, ҳар томонлама такомиллаштириш 
бўйича кўрсатмалар берди.

ЎзА

Президент Шавкат Мирзиёев 
4 сентябрь куни “Тошкент – Шарқий” 

аэропорти қурилишини кўздан кечирди.

Президент Шавкат Мирзиёев 4 сентябрь куни 
мактабгача таълимни ривожлантириш, иқтидорли ёшлар 

билан ишлаш тизимини такомиллаштириш бўйича таклифлар 
тақдимоти билан танишди.

ТЕРРОРИЗМГА ¯АРШИ КУРАШДА 
ХАЛ¯АРО ²АМКОРЛИК

Тошкент 4-5 сентябрь кунлари яна бир нуфузли тадбир — Шанхай 
ҳамкорлик ташкилотининг Минтақавий аксилтеррор тузилмаси (МАТТ) 

X халқаро илмий-амалий конференцияси ва Мустақил Давлатлар 
Ҳамдўстлигининг терроризм ва экстремизмга қарши курашиш бўйича 

иккинчи конференция иштирокчиларини қабул қилмоқда. 

ТИББИЁТНИНГ БИРЛАМЧИ 
Бª¡ИНИ ВА СУ¡УРТА 
ТИЗИМИ БªЙИЧА 

ТА¯ДИМОТ ªТКАЗИЛДИ

Аҳоли саломатлигини мустаҳ-
камлаш, касалликни эрта аниқлаш 
ва даволашда бирламчи бўғин жуда 
муҳим. Шунинг учун давлатимиз 
раҳбари бу йўналишдаги ислоҳот-
ларни халқимизнинг, айниқса, олис 
ҳудудлардаги аҳолининг талаб ва 
эҳтиёжларини чуқур ўрганган ҳол-
да босқичма-босқич амалга оши-
риш зарурлигини таъкидлади.

Соғлиқни сақлаш соҳасидаги 
ислоҳотлардан яна бири — дав-
лат тиббий суғуртаси. Бу борада 
 муайян ишлар бошланган ва тайёр-
гарлик кўрилган.

Давлат тиббий суғуртаси тизи-
мини шу йил 1 октябрдан бошлаб 
Тошкент шаҳри ва Сирдарё вилоя-
тида, 2025 йил 1 январдан Қорақал-
поғистон Республикасида жорий 
этиш таклиф этилмоқда.

Бунинг учун 2024 йил якунига 
қадар “Электрон поликлиника” ва 
“Электрон шифохона” ахборот ти-
зимлари жорий қилинади. Тиббиёт 
ходимлари улардан фойдаланиш 
бўйича ўқитилади. Муассасалар 
зарур техника ва тармоқ қурилма-
лари билан жиҳозланади.

Бу тизимнинг аҳамияти шундаки, 
тиббиётда натижага асосланган мо-
лиялаштириш усуллари татбиқ қи-
линади. Суғурта доирасида тиббий 
хизматларни кўрсатиш ва дори воси-
таларини тақдим этиш давлат бюдже-
ти ҳисобидан амалга оширилади, аҳо-
лидан қўшимча тўлов ундирилмайди.

Давлат тиббий суғуртаси тизи-
мини бошқа ҳудудларда 2026 йил 
якунига қадар жорий этиш режа-
лаштирилган.

ЎзА

Президент Шавкат Мирзиёев 4 сентябрь куни 
соғлиқни сақлаш тизимининг бирламчи 

бўғинини такомиллаштириш ҳамда тиббий 
суғурта механизмларини жорий этиш чора-

тадбирлари бўйича тақдимот билан танишди.

БИРИНЧИ ¯ªН¡ИРО¯ ЖАРАНГИ

Буюк ´збек й´ли
Мамлакатнинг куч-қудрати иқтисодий барқарорликка, 
илмий салоҳиятга таянади. Буни ўтмиш сабоқлари ҳам, 
бугунги ҳаётий тажриба ҳам исботлайди. Ривожланган 
давлатларнинг тараққиёт йўлини таҳлил этсангиз, 
бунга яна бир бор амин бўласиз. Шу боис, юртимизда 
тадбиркорликни ривожлантириш, ишбилармонларга кенг 
йўл очиб беришга катта эътибор берилмоқда. 

Албатта, бу сафарги мулоқотда ҳам 
ушбу масалаларга жиддий эътибор бе-
рилди. Зеро, дунё тараққий этишда давом 
этаркан, улар ҳеч қачон долзарблигини 
йўқотмайдиган масала. Эндиги мақсад ав-
валгиларидан шуниси билан фарқ қилади-
ки, бу сафар марра янада катта олинмоқда. 
Олдимизга дунё бозорини забт этиш, худди 
спортда бўлганидай жаҳон иқтисодий май-
донида байроғимизни баланд кўтаришни 
мўлжал қиляпмиз. 

Шу ўринда бир жиҳатга эътиборин-
гизни қаратмоқчиман. Тадбиркорлар 
билан учрашув катта ўтовда бўлди.  
Ўтов — уй, демак. Унинг энг тепа қисми 
доира шаклида бўлиб, чанғароқ дейила-
ди. Чанғароқни увуқлар — бир томони ёй 
шаклида эгилган узун тол чўп кўтариб 
туради. Уларнинг сонига қараб, ўтов ўл-
чами  айтилади.

Жорий йил 20 август куни Президен-
тимиз Шавкат Мирзиёев тадбиркорлар 
билан очиқ мулоқот ўтказди. Мана шу 
учрашув, унга ҳозирлик кўриш жараёни-
да тадбиркорларга ўзини қийнаётган ма-
салаларни очиқ айтиш, бизнес муҳитини 
янада яхшилашга замин яратиши мумкин 
бўлган ташаббусларни илгари суриш 
имкони берилганининг ўзиёқ юқоридаги 
фикримизни исботлайди. 

ПРОФЕССИОНАЛ КАДРЛАР ТАЙЁРЛАШ ИСТИ¯БОЛЛАРИ

Бошланиши 1-бетда

Фуқароларнинг суд ҳокимиятига ишончини оширишда судьяларнинг мустақил бўлиши муҳим 
мезон бўлиб, судьялар ҳуқуқларини юқори даражада кафолатлаш ва иш юкламаларини мақбуллаштириш 

мақсадида “Судьялар мақоми тўғрисида”ги қонунни ишлаб чиқиш, одил судловни амалга оширишда судьялар 
сонини кўпайтириш ҳамда адвокатура институтини ривожлантириш таклиф қилинмоқда.

Ўзбекистон Республикаси Олий Мажли-
си Қонунчилик палатаси ва Сенати, тегишли 
вазирлик ва идоралар, халқаро ташкилотлар, 
дипломатик корпус вакиллари, етакчи миллий 
ва хорижий олий таълим муассасалари мута-
хассислари, журналистлар иштирок этган ан-
жуманда таъкидланганидек, бугунги глобалла-
шув даврида дунёда тинчлик ва тараққиётни 
таъминлаш, жиноятчиликнинг олдини олиш, 
жамиятда қонун ва адолат устуворлиги тамо-
йилида ҳуқуқ-тартибот соҳаси ходимларининг 
ўрни алоҳида. Шу боис, ушбу тизим фаолияти-
ни замон талаблари асосида такомиллаштириш, 
жиноятчилик ва ҳуқуқбузарликларнинг олдини 
олишда самарали тизим яратиш, ички ишлар 
идоралари учун малакали кадрлар тайёрлаш 
соҳа ривожида муҳим ўрин тутади. 

Мамлакатимизда амалга оширилаётган сиё-
сий-ижтимоий, ҳуқуқий ислоҳотлар жараёнида 
бу борадаги долзарб вазифаларни ҳаётга татбиқ 
этишга алоҳида эътибор қаратиляпти. Кейинги 
йилларда ички ишлар органларини аҳоли билан 
бевосита яқиндан ишлайдиган, халқ манфаат-
ларига хизмат қиладиган халқчил тузилмага 
айлантириш ушбу ислоҳотларнинг муҳим йў-
налишига айланди. Шунга мос равишда тизим 
учун кадрлар тайёрлаш жараёни ҳам тубдан 
такомиллаштирилди. Натижада Ички ишлар 
вазирлиги академияси фаолиятида ҳам мутлақо 
янги давр бошланди. 

Президентимизнинг 2021 йил 15 апрелда-
ги “Ички ишлар органлари учун профессионал 
кадрларни тайёрлашнинг сифат жиҳатидан янги 
тизимини жорий этиш бўйича чора-тадбирлар 

Бугуннинг гапи
Пойтахтимизда Ички ишлар вазирлиги академияси ташкил 
этилганининг 30 йиллиги муносабати билан “Ҳуқуқбузарликлар 
профилактикаси ва жиноятчиликка қарши курашиш соҳасида етук 
профессионал кадрларни тайёрлаш: тенденциялар ва истиқболлар” 
мавзусида халқаро илмий-амалий анжуман бўлиб ўтди.

тўғрисида”ги қарори бу жабҳадаги ишларда му-
ҳим дастуриламал бўлмоқда. Мазкур қарор асо-
сида академияда бакалавриат ва магистратурани 
ўз ичига олувчи икки босқичли олий таълим ти-
зими жорий қилинди. Курсантларнинг ихтисос-
лик йўналишлари бўйича амалий кўникмалари-
ни бойитиш мақсадида базавий амалиёт жорий 
қилиниб, машғулотларни пойтахтнинг Юнусо-
бод, Яшнобод ва Мирзо Улуғбек туманлари ички 
ишлар органлари ҳамда маҳалла ҳуқуқ-тартибот 
масканларида ўтказиш йўлга қўйилди.

Ҳозирги глобаллашув даврида ривожланган 
давлатларнинг илғор ёндашув ва тажрибасини 
ўрганиш тобора долзарб аҳамият касб этмоқда. 
Ўқув даргоҳида айни йўналишда ҳам салмоқли 
ишлар амалга оширилмоқда. Жумладан, кейин-
ги уч йилда Туркия, Россия, Жанубий Корея, 
Ҳиндистон, Беларусь, Тожикистон ва бош-
қа давлатларнинг 15 дан ортиқ турдош олий 

 таълим муассасаси билан ҳамкорлик меморан-
думлари имзоланди. Натижада ўқув даргоҳи 
билан ҳамкорликни йўлга қўйган халқаро таш-
килотлар 9 тага етган бўлса, турдош хорижий 
таълим муассасалари 30 дан ошди.

Истиқболда халқаро 
алоқаларни янада 
кенгайтириш, АҚШ, 
Франция, Япония, 
Қатар, Сингапур, Саудия 
Арабистони, Бирлашган 
Араб Амирликлари ва 
бошқа давлатларнинг энг 
илғор таълим муассасалари 
билан манфаатли 
ҳамкорликни йўлга қўйиш 
режалаштирилган. Бу борада 
мазкур халқаро анжуманнинг 
ташкил этилиши муҳим 
қадам бўлди. 

— Инсон ҳуқуқ ва манфаатларини муҳофаза 
қилиш, жиноят ва ҳуқуқбузарликларга қарши 
курашиш адолатли ва фаровон жамият барпо 
этишнинг муҳим шартидир, — дейди Ички 
ишлар вазирлиги департамент бошлиғи ўрин-
босари Умид Нуриллаев. — Бу борада ҳар бир 
давлат, жумладан, мамлакатимизнинг ҳам ўзига 
хос миллий тизими ва қадриятлари бор. Мус-
тақиллик йилларида бу тизим такомиллашиб, 
замонавий тамойиллар билан бойиб бормоқда. 
Мазкур халқаро анжуманга дунёнинг 15 дан 
зиёд давлати, қатор хорижий таълим ва ил-
мий-тадқиқот муассасалари олимлари ташриф 
буюргани ушбу йўналишдаги миллий тажриба-
мизга халқаро ҳамжамиятнинг ўзига хос қизи-
қишидан далолатдир. Шу билан бирга, бизнинг 
ҳам бу йўналишда тараққий этган хорижий 
мамлакатлардан ўрганадиган жиҳатларимиз 
кўп. Яқинда Корея Республикасида бўлиб, ўза-
ро тажриба алмашдик. Ушбу тадбир соҳа ол-
дида турган долзарб масалаларни ҳамкорликда 
ҳал этиш, илмий-амалий жиҳатдан алоқаларни 
янада ривожлантиришда муҳим ўрин тутади. 

Анжуманда ҳуқуқбузарликлар профилактика-
си ва жиноятчиликка қарши курашиш соҳасида 
кадрлар тайёрлашнинг тенденция ва истиқболла-
рига оид маърузалар тингланди. Айни йўналишда 
халқаро алоқаларни мустаҳкамлаш, таълим соҳа-
сига замонавий ёндашувларни самарали татбиқ 
этиш, олий таълим ҳамда илмий-тадқиқот муас-
сасалари ўртасида ҳамкорликни янги босқичга 
олиб чиқиш юзасидан ўзаро фикрлашилди. Шу-
нингдек, бир қатор хорижий турдош олий таълим 
муассасалари ҳамда Ички ишлар вазирлиги ака-
демияси ўртасида икки томонлама учрашувлар 
ўтказилиб, ҳамкорликни ривожлантиришга қара-
тилган битимлар имзоланди.

Конференция якунида ҳамкорликда амал-
га ошириладиган чора-тадбирлар юзасидан 
 резолюция қабул қилинди.

Баҳор ХИДИРОВА,
“Янги Ўзбекистон” мухбири

“АДОЛАТ” СОЦИАЛ-ДЕМОКРАТИК 
ПАРТИЯСИ ХII ¯УРУЛТОЙИ Тª¡РИСИДА

ТЕРРОРИЗМГА ¯АРШИ КУРАШДА 
ХАЛ¯АРО ²АМКОРЛИК

Қурултойда партиянинг 2020-2024 йиллар-
даги фаолияти сарҳисоб қилинди ва истиқ-
болдаги устувор вазифалари белгилаб олинди. 
Қайд этилганидек, Ўзбекистон “Адолат” СДП 
аъзолари сони ҳисобот даврида 2020 йил боши-
даги 438 мингдан қарийб уч баробарга ортиб, 
1,1 миллион нафарга етди. 2020 йилда бош-
ланғич партия ташкилотлари 6 мингдан ортиқ 
бўлган бўлса, 2024 йилга келиб, уларнинг сони 
8 мингдан зиёдни ташкил этмоқда. 2019 йилда 
партия аъзоларининг 176 минг нафарини (37 
фоиз) ёшлар ташкил қилган бўлса, бугунга ке-
либ, умумий аъзоларнинг қарийб 433 минг на-
фари ёхуд 39 фоизи ёшлардан иборат.

Ўтган ҳисобот даврида партия депутат-
лик гуруҳлари томонидан жисмоний ва юри-
дик шахслар мурожаатлари юзасидан 18 минг  
578 та депутатлик сўрови тегишли ташкилот-
ларга юборилган, 9988 маротаба халқ депу-
татлари кенгашлари сессияларида мансабдор 
шахслар эшитуви ўтказилган, 5043 маротаба 
депутатлик гуруҳлари ҳамда ишчи гуруҳлар ўр-
ганиши натижаси юзасидан доимий комиссия 
йиғилишларига масалалар киритилган, 2730 та 
масалани халқ депутатлари кенгашлари сессия-
ларига киритишга эришилган. 

Шунингдек, Олий Мажлис Қонунчилик па-
латасидаги Ўзбекистон “Адолат” СДП фрак-
цияси ҳисобот даврида қонунчилик ташаббуси 
ҳуқуқи асосида 36 та қонун лойиҳасига ташаб-
бускор бўлди.

Адолат, тенглик ва инсон ҳуқуқларини ҳи-
моя қилиш, демократик қадриятларга содиқ 
қолиш ва миллий тараққиёт йўлида ишончли 
ёндашувларни жорий этишни мақсад қилган 
“Адолат” СДП Қурултойи давомида партия 
Сайловолди дастури, сиёсий қарашлари ва 
 стратегик режалари таништирилди.

Хусусан, сиёсий майдонда ўзини “сўл мар-
каз” позициясида намоён этиб келаётган “Адо-
лат” социал-демократик партияси социал-де-
мократия мафкурасига содиқ қолган ҳолда янги 
Сайловолди дастурида суд-ҳуқуқ, соғлиқни 
сақлаш, таълим ва илм-фан соҳалари, экология 

Кеча, 4 сентябрь куни “Адолат” социал-демократик партияси 
ХII Қурултойини ўтказди. Унда Қорақалпоғистон Республикаси, 
вилоятлар ҳамда Тошкент шаҳар кенгашларидан сайланган 
делегатлар, Сиёсий Кенгаш вакиллари, Марказий тафтиш 
комиссияси ҳамда Олий Мажлис Қонунчилик палатасидаги партия 
фракцияси аъзолари, партия фаоллари ва оммавий ахборот 
воситалари ходимлари иштирок этди.

ва атроф-муҳит муҳофазаси, ташқи ва ички сиё-
сатга қаратилгани таъкидланди.

Партия дастуридаги давлатнинг иқтисодий 
фаолияти натижасида юзага келган даромад-
ларни адолатли тақсимлаш, жарималар миқдо-
ри ва бошқа ҳуқуқий таъсир чораларини фуқа-
роларнинг даромадларига мутаносиблигидан 
келиб чиқиб белгилаш, аҳоли ўртасида кескин 
табақаланишнинг олдини олиш каби ташаббус-
лари ҳам партия учун социал-демократик ғоя-
ларга содиқлигини кўрсатади.

Жумладан, Сайловолди дастурида соғлиқни 
сақлаш соҳасида замонавий ахборот-коммуни-
кация технологияларини жорий этиш, “Ақлли 
тиббиёт” тизимини шакллантириш, нодавлат 
тиббиёт ташкилотларини “тижорат ташкило-
ти”дан нотижорат ташкилотга ўтказиш, фар-
мацевтика ва тиббиёт ходимлари орасидаги 
яширин келишувлар учун жиноий жавобгарлик 
белгилаш, жойларда аҳолига малакали тиббий 
ёрдам кўрсатиш, дори-дармонларнинг ноқону-
ний айланиши устидан назоратни кучайтириш, 
таъсирчан қонунчилик механизмларини ишлаб 
чиқиш белгиланди.

Фуқароларнинг суд ҳокимиятига ишончини 
оширишда судьяларнинг мустақил бўлиши му-
ҳим мезон бўлиб, судьялар ҳуқуқларини юқо-
ри даражада кафолатлаш ва иш юкламаларини 
мақбуллаштириш мақсадида “Судьялар мақо-
ми тўғрисида”ги қонунни ишлаб чиқиш, одил 
судловни амалга оширишда судьялар сонини 
кўпайтириш ҳамда адвокатура институтини ри-
вожлантириш таклиф қилинмоқда.

Шунингдек, аҳолининг ижтимоий муҳофа-
засини таъминлаш мақсадида истироҳат боғла-
ри, сайилгоҳларни хусусийлаштиришни тақиқ-
лаш, ногиронлар учун светофорларда махсус 
товуш чиқарувчи қурилмалар ўрнатиш каби 
ғоялар илгари сурилган.

Шу билан бирга, талабаларнинг турар 
жойлар билан боғлиқ муаммоларини барта-
раф этиш, олий таълим муассасаларида ўқув 
сифатини ошириш мақсадида ўқув адабиёт-
лари сифатини яхшилаш, замонавий хорижий 

 адабиётларни харид қилиш ва таржима қилиш 
ишларини тизимли йўлга қўйиш ҳамда илм-
фан соҳаси вакилларининг манфаатларини таъ-
минлаш, олимларнинг машаққатли меҳнатини 
қадрлаш бўйича таклифлар илгари сурилди.

Қурултой делегатлари муҳокамалардан сўнг 
“Адолат” социал-демократик партиясининг “Тенг 
имкониятлар ва адолатли жамият сари!” деб ном-
ланган Сайловолди дастурини тасдиқлади. Кун 
тартибидан ўрин олган яна бир муҳим масала — 
жорий сайловларда депутатликка партиядан кўр-
сатиладиган номзодларни тасдиқлаш бўлди.

“Адолат” социал-демократик партияси бўла-
жак сайловларда номзодларни кўрсатишда бир 
қатор муҳим жиҳатларга алоҳида эътибор қа-
ратди. Боиси, партиянинг мақсади парламентда, 
маҳаллий кенгашларда халқ манфаатларини тў-
лақонли ҳимоя қила оладиган, жонкуяр, олдига 
қўйилган вазифани ортиғи билан адо этишга 
бел боғлайдиган, фидойи, халқпарвар, эл ора-
сида обрўга эга бўлган, билдирилган ишончга, 
вазифасига масъулиятли ва адолатпарвар шахс-
ларни кўришдир.

Қурултой якунида Олий Мажлис Қонун-
чилик палатаси депутатлигига мажоритар бир 
мандатли округлар бўйича 75 нафар, партиявий 
рўйхат бўйича 100 нафар номзод кўрсатилди.

Номзодларнинг 45 фоизи аёллардан иборат 
бўлиб, барча 175 нафар номзод олий маълу-
мотга эга, уларнинг 25 фоизини педагоглар, 20 
фоизини ҳуқуқшунослар, 18 фоизини тиббиёт, 
37 фоизини иқтисодиёт, ижтимоий ва бошқа 
соҳалар вакиллари ташкил этади. Шунингдек, 
номзодларнинг 18 нафарида фан номзоди (PhD) 
ва 23 нафарида фан доктори (DSc) илмий дара-
жаси мавжуд.

Қайд этилганидек, барча номзодларга оид 
ҳужжатлар уларни белгиланган тартибда рўй-
хатдан ўтказиш учун Марказий сайлов комис-
сиясига тақдим этилади.

Қурултойда партиянинг сиёсий стратегияси, 
шунингдек, юртимизда иқтисодий, ижтимоий 
ҳамда бошқа соҳалардаги ислоҳот ва янгила-
нишларни изчил давом эттиришга қаратилган 
аниқ мақсадларига таяниб, партия фаоллари, 
депутатликка номзодлар ва барча аъзолари бир-
лашган кучи билан мамлакатимизни тараққий 
эттириш йўлида соҳаларда ижобий ўзгариш-
ларни амалга оширишга тайёр экани ҳамда 
ғалаба қозонишга тўлиқ имкониятлар борлиги 
қайд этилди.

“Адолат” СДП Матбуот хизмати

Бирлашган халқаро конференциялар 
ишида МДҲ ва ШҲТга аъзо 20 та мамла-
кат (жумладан, ШҲТга аъзо давлатлар ва 
мулоқот бўйича ҳамкор давлатлар) вако-
латли органлари, 9 та Ҳамдўстлик орган-
ларининг ишчи тузилмалари, ШҲТ ор-
ганларининг 2 та ишчи тузилмаси, 22 та 
илмий-тадқиқот ва таълим ташкилотлари 
ҳамда Интерпол, Жиноий даромадларни 
легаллаштириш ва терроризмни молия-
лаштиришга қарши курашиш бўйича Ев-
роосиё гуруҳи, ОҲИЧК каби 6 та халқаро 
ташкилотнинг 10 та ваколатли органлари-
нинг 250 га яқин вакиллари (жами 47 та 
делегация) иштирок этмоқда.

Конференциянинг очилиш маросими-
да Ўзбекистон Республикаси Президенти 
ҳузуридаги Хавфсизлик кенгаши котиби 
Виктор Маҳмудов Президентимиз  Шавкат 
Мирзиёевнинг анжуман иштирокчиларига 
мурожаатини ўқиб эшиттирди.

Давлатимиз раҳбари қайд этганидек, 
мазкур муҳим халқаро форумнинг ШҲТ 
ва МДҲ каби нуфузли минтақавий тузил-
малар билан биргаликда ташкил этилиши 
кенг минтақамизда тинчлик, хавфсизлик 
ва барқарорликни таъминлаш борасида 
якдиллик ва ўзаро амалий ҳамкорликни 
ривожлантиришга бўлган интилишни яна 
бир бор тасдиқлайди.

Қайд этилишича, геосиёсий кескинлик 
ва низоларнинг кучайиши, глобал хавф-
сизлик институтлари ролининг пасайиши 
терроризм ва экстремизм таҳдидларига 
қарши курашда очиқ ва самарали халқаро 
ҳамкорликнинг ривожланишига салбий 
таъсир кўрсатмоқда.

Қонунчилик базасини янада тако-
миллаштириш ҳамда ШҲТ МАТТ ва 
МДҲнинг Аксилтеррор маркази фао-
лияти доирасида бундай хавф-хатар ва 
таҳдидларни бартараф этиш ва уларга 
тезкорлик билан жавоб қайтариш бўйи-
ча халқаро ҳамкорлик самарадорлигини 
оширишга қаратилган қўшма амалий 
тадбирларни ўтказиш энг муҳим вазифа-
лар ҳисобланади. 

Ўзбекистон Республикаси Давлат хавф-
сизлик хизмати раиси, генерал-лейтенант 
Абдусалом Азизов ўз чиқишида ШҲТ ва 
МДҲ маконида кечаётган мураккаб ва 
қарама-қарши ҳарбий-сиёсий жараёнлар 
мамлакатларимиздан халқаро терроризм, 
экстремизм ва радикализмга қарши ку-
рашда саъй-ҳаракатларимиз ва мувофиқ-
лаштирилган чора-тадбирларни бирлаш-
тиришни талаб этади, дея таъкидлади.

ШҲТ ва МДҲга аъзо мамлакатлар 
хавфсизлигига таҳдид солувчи омиллар 
санаб ўтилди. Вазият халқаро террорчи-
лик ташкилотлари бошлиқларининг дав-
латларимизга қарши ўзларининг бузғунчи 
режаларидан воз кечмаганликлари билан 
янада мураккаблашмоқда. 

— Афғонистон ҳукумати ўз имко-
ниятлари ва ресурсларидан келиб чиқиб, 
халқаро терроризмга қарши курашмоқда, 
афғон махсус хизмати ИДХВга қарши 
курашда етакчилик қилиб, муайян на-
тижаларга эришмоқда. Шу боис, душ-
манга қарши биргаликда курашишимиз  
зарур, — деди А.Азизов.

Шунингдек, “Хуросон вилояти”га 
қарши курашда Афғонистонга ёрдам 
кўрсатиш муҳим, чунки қарши чоралар-
ни заифлаштириш ушбу гуруҳнинг куча-
йишига сабаб бўлади, бу эса, ўз навбати-
да, минтақа хавфсизлигига хавф солади. 
Шу билан бирга, ўзаро ишонч, халқаро 
терроризм, экстремизм ва кибертаҳдид-
ларга қарши курашиш соҳасида мун-
тазам ахборот ва тажриба алмашишга 
асосланган изчил ва мувофиқлашган 
фаолиятда бирга ҳаракат қилиш ёрда-
мидагина давлатларимизда барқарорлик 
ва хавфсизликни таъминлашда самара-
ли натижаларга эришиш мумкинлигига 
ишонч билдирилди.

ШҲТ Бош котиби ўринбосари Нуран 
Ниязалиев ўз нутқида ҳозирги мурак-
каб геосиёсий шароитда терроризм, экс-
тремизм ва у билан боғлиқ жиноятларга 
қарши курашиш ниҳоятда муҳим масала 
эканини қайд этди. ШҲТ МАТТ форуми-
нинг МДҲнинг терроризм ва экстремизм-
га қарши курашиш бўйича иккинчи кон-
ференцияси билан бирга ўтказилишини 
олқишлаб, бундай ёндашув минтақавий 
тинчлик ва барқарорликни таъминлаш 
масаласида фикр алмашиш ва бу йўна-

лишда ўзаро ҳамкорлик қилиш учун кели-
шилган таклифлар ишлаб чиқиш имкони-
ни беришини таъкидлади. 

Тадбирда, шунингдек, ШҲТ МАТТ 
Ижроия қўмитаси директори Р.Мирзаев 
сўзга чиқди.

— Ҳозирги геосиёсий жараёнлар дав-
латлар, энг аввало, ШҲТ ва МДҲ мам-
лакатлари хавфсизлиги ва суверенитети 
учун янги чақириқларни шакллантирмоқ-
да, бу, айниқса, ИШИД, Ал-Қоида ва 
бошқа гуруҳлар томонидан террорчилик 
таҳдидлари юқори даражада бўлган ша-
роитда муҳим аҳамиятга эга, — деди маъ-
рузачи. 

МДҲга аъзо давлатлар Аксилтеррор 
маркази раҳбари Евгений Сисоев ўз нут-
қида Афғонистонда террорчилик ҳара-
кати сезиларли даражада пасайганини 
қайд этди. У минтақавий низолар ҳудуд-
ларидан халқаро террорчилик ташкилот-
лари жангариларининг кириб келишини 
камайтириш мақсадида афғон ҳокимияти 
вазиятни барқарорлаштириш, террорчи-
лик гуруҳларига қарши курашиш, ташқи 
чегараларни мустаҳкамлаш бўйича фаол 
ишлар олиб бораётганини таъкидлади. 

Уларнинг таркибида собиқ совет дав-
латлари вакилларининг кўплиги МДҲ ва 
ШҲТ мамлакатлари махсус хизматлари 
ушбу гуруҳ ва бошқа халқаро ташкилот-
ларга қарши курашишдаги саъй-ҳаракат-
ларини бирлаштириш масаласини кун 
тартибига қўймоқда. 

БМТ Бош котиби ўринбосари, Тер-
рорчиликка қарши кураш бошқармаси 
бошлиғи Владимир Воронков ҳам ишти-
рокчиларга видеомурожаат йўллади. У ўз 
нутқида радикализмга қарши курашнинг 
замонавий усуллари ҳақида тўхталиб, бу-
гунги кунда жиноий гуруҳлар ўзларининг 
бузғунчи мақсадларига эришиш йўлида 
янги технологиялар — рақамли ва молия-
вий воситалардан фойдаланаётганини таъ-
кидлади. Маърузачи анжуман иштирокчи-
ларини терроризмга қарши ҳамкорликни 
янада мустаҳкамлашга чақирди.

ШҲТ Бош котиби ўринбосари Нурлан 
Сейтимов конференциянинг долзарблиги-
ни қайд этиб, унинг вакиллик даражасини 
ошириш ва географиясини кенгайтириш-
га эътибор қаратди. 

Конференцияда Ўзбекистон Республи-
каси Давлат хавфсизлик хизмати раиси-
нинг биринчи ўринбосари, генерал-майор 
Б.Турсунов сўзга чиқиб, мустақил тарақ-
қиёт йилларида дунёнинг бошқа мамла-
катлари каби Ўзбекистон ҳам терроризм 
ва экстремизмнинг турли шаклларига дуч 
келганини қайд этди. 

— Экстремистик ғояларнинг собиқ ва 
салоҳиятли тарафдорлари билан ижти-
моий ва психологик ишлаш, уларни ўқи-
тиш, иш билан таъминлаш, умуман, ўз 
қобилиятларини рўёбга чиқариши учун 

шароитлар яратишга алоҳида эътибор 
қаратилмоқда. Бундай ўзгариш ва ёнда-
шув юксак натижаларни бериб, халқаро 
миқёсда эътирофга сазовор бўлмоқда. 
Хусусан, 2019 йилдан буён 5 та “Меҳр” 
гуманитар акциялари доирасида Сурия, 
Ироқ ва Афғонистондан 531 нафар репат-
риант Ўзбекистонга қайтарилди. Уларга 
ижтимоий, тиббий ва бошқа ёрдамлар 
кўрсатилди. Натижада бугунги кунда 
репатриантларнинг 90,2 фоизи замона-
вий турмуш тарзини олиб бормоқда, 9,8 
фоизи анъанавий ислом динига эътиқод 
қилади, — деди Б.Турсунов.

Қайд этилишича, 2021-2026 йилларга 
мўлжалланган терроризм ва экстремизм-
га қарши курашиш бўйича Ўзбекистон 
Республикаси миллий стратегияси ва уни 
амалга ошириш бўйича Ҳаракатлар ре-
жасининг қабул қилиниши бу борадаги 
туб бурилиш бўлди. Ушбу ҳужжатларда 
ҳуқуқни ҳимоя қилиш тузилмалари, ҳо-
кимият ва бошқарув органларининг фу-
қаролик жамияти институтлари, хорижий 
ҳамкорлар ва халқаро ташкилотлар билан 
ўзаро ҳамкорлигининг асосий йўналиш-
лари белгилаб берилган. 

Конференция доирасида “Терроризм 
ва экстремизмга қарши курашда миллий 
тажриба”, “Халқаро терроризмга қарши 
ҳамкорлик”, “Терроризм ва экстремизм-
га қарши курашиш фаолиятини илмий-
маърифий жиҳатдан қўллаб-қувватлаш” 
каби мавзуларда панель муҳокамалари 
бўлиб ўтди. Унда иштирокчилар хавф-
сизликнинг ҳозирги чақириқлари ва таҳ-
дидларини муҳокама қилди. Халқаро ва 
минтақавий даражада ҳамкорликни мус-
таҳкамлаш бўйича қўшма самарали чора-
тадбирлар ишлаб чиқилди.

Шунингдек, Ўзбекистон Республикаси 
Давлат хавфсизлик хизмати, МДҲ Аксил-
террор марказининг мувофиқлаштирувчи 
роли билан Ҳамдўстлик мамлакатлари 
ваколатли органларининг “Шарқ — Ак-
силтеррор — 2024” қўшма аксилтеррор 
машғулотлари ўтказилиши режалашти-
рилган. Машғулотлар муҳим инфратузил-
ма объектлари ва одамлар гавжум жойлар-
да террорчилик ҳужумларини аниқлаш ва 
бартараф этиш бўйича қўшма аксилтер-
рор тадбирларини ўтказишда МДҲга аъзо 
мамлакатлар ваколатли органлари фаолия-
тини такомиллаштиришга қаратилган.

Конференция доирасида хорижий 
давлатлар ва халқаро ташкилотлар де-
легациялари аъзолари Мустақиллик мо-
нументи пойига гул қўйди. Мамлакати-
мизга ташриф чоғида юқори мартабали 
меҳмонлар, расмий хорижий делегация-
ларнинг ушбу ёдгорлик пойига гул қўйи-
ши яхши анъанага айланган. 

Алпомиш МАШРАБХОНОВ,
ЎзА мухбири

ҲАМЖАМИЯТЛАРНИ МУСТАҲКАМЛАШ 
ВА ИЖТИМОИЙ ФАРОВОНЛИКНИ 

РИВОЖЛАНТИРИШ МАРКАЗИ
Ўзбекистон Республикаси Президенти ҳузуридаги 
Ижтимоий ҳимоя миллий агентлиги, Колумбия 
университети, ЮНИСEФ ва бошқа ташкилотлар 
ҳамкорлигида очилган ушбу марказ мамлакатимизда 
ижтимоий таъминот тизимини такомиллаштириш, 
ходимларнинг касбий ривожланишига, самарали 
дастурлар ва методикаларни яратишга, тадқиқотлар 
ўтказиш, халқаро ҳамкорликни мустаҳкамлашга ёрдам 
беради. Қолаверса, аҳолини ижтимоий муҳофаза 
қилишнинг долзарб масалалари бўйича илғор 
инновацияларни таъминлашга хизмат қилади.

2023 йил 28 ноябрда Ижтимоий ҳи-
моя миллий агентлиги, ЮНИСЕФ ва 
Колумбия университетининг Ижтимоий 

иш мактаби (АҚШ) ўртасида имзоланган 
Ўзаро англашув меморандуми асосида 
ташкил этилган марказ ижтимоий ҳимоя 

борасидаги муаммоларни ҳал этишга 
қаратилган дастурларни ишлаб чиқиш 
ва ишга тушириш, соҳада жараёнларни 
ташкил этиш методологиясини яратишга 
кўмаклашиш орқали профессионал иж-
тимоий иш тизимини жорий этишни қўл-
лаб-қувватлаш каби механизмларни ҳам 
амалиётга татбиқ қилиб боради. 

Таъкидлаш жоиз, марказ ижтимоий 
ҳимоя ва ижтимоий хизматлар соҳасида 
таълим, тадқиқот ва амалиётни ривож-
лантиришга қаратилган мустаҳкам таъ-
лим инфратузилмасини таклиф этади. 
Заиф аҳоли ва маҳаллий ҳамжамиятлар 
фаровонлигини яхшилайдиган саъй-ҳа-
ракатларни ҳамда ижтимоий ҳимоя тизи-
мини мустаҳкамлайди.

ҚОНУНЧИЛИК БАЗАСИНИ ЯНАДА 
ТАКОМИЛЛАШТИРИШ ҲАМДА ШҲТ МАТТ ВА 
МДҲНИНГ АКСИЛТЕРРОР МАРКАЗИ ФАОЛИЯТИ 
ДОИРАСИДА БУНДАЙ ХАВФ-ХАТАР ВА ТАҲДИДЛАРНИ 
БАРТАРАФ ЭТИШ ВА УЛАРГА ТЕЗКОРЛИК БИЛАН 
ЖАВОБ ҚАЙТАРИШ БЎЙИЧА ХАЛҚАРО ҲАМКОРЛИК 
САМАРАДОРЛИГИНИ ОШИРИШГА ҚАРАТИЛГАН 
ҚЎШМА АМАЛИЙ ТАДБИРЛАРНИ ЎТКАЗИШ ЭНГ 
МУҲИМ ВАЗИФАЛАР ҲИСОБЛАНАДИ. 

“

“

Бошланиши 1-бетда

Иқтисодий қудратга эга давлатларда илм-фан ҳам ўз-ўзидан жадаллашади. Кашфиётлар, янги 
технологиялар ҳаётга татбиқ этилиши эвазига тараққиётда муттасил силжиш кузатилади. Шу орқали 

ҳарбий қудрат мустаҳкамланиб, мамлакат том маънода тараққий этади. 

Масалан, 90 бошли ўтов. Бу унда 90 та 
увуқ бор, дегани. Айрим пайтларда ўтовнинг 
ўлчами катта уруғнинг қавмлари сонини ифо-
да этади.  Айтайлик, Бойсари бой 90 бошли 
ўтов тиклади, дейилади. Бу Бойсари бой 90 
уйдан иборат қабиласи етакчиларини бир 
жойга жамлаганини билдиради. Ана шундай 
катта ўтовда ўтадиган йиғинларда жамият-
нинг муҳим масалалари ҳал этилган. Ўтов 
доира шаклида бўлгани боис ҳам у  ТЕНГЛИК 
ТИМСОЛИ бўлади.

Учрашувнинг айнан Қорақалпоғистонда 
ўтказилиши эса бир неча жиҳатлар билан 
изоҳланди. Хусусан, Қорақалпоғистон кат-
та бозорларга чиқиш учун энг қулай ҳудуд. 
Бошқача айтганда, катта карвон йўлининг 
бошланиш жойи.

Дарҳақиқат, аввал шундай ҳудудларда 
карвонсаройлар қурилган. Дунёни обод қил-
ган тижорат аҳли эса ана ўша карвонсарой-
ларда бир зум тин олган, босиб ўтилган йўл 
сарҳисобини қилиб, олдиндаги манзилнинг 
мўлжалини аниқ қилган.

Ишбилармонлар билан учрашув ҳам худ-
ди шундай сарҳисоб бўлди. Юрт байроғини 
баланд кўтариб, олис ва машаққатли йўлга 
ҳозирлик бошланди. 

Келинг, аввало, мана шу мақсадга етиб 
келгунча бўлган жараёндаги ўзгаришлар ҳа-
қида бир оз мулоҳаза юритсак. Ундан сўнг 
олдинга қўйилган маррани забт этишнинг 
маълум шартлари, унинг нега машаққатли 
экани ҳақида фикрлашамиз. 

Дунё бозорини эгаллаш учун, аввало, экс-
портни кўпайтириш керак бўлади. Бу борада 
кейинги йилларда сезиларли даражада ўсиш-
га эришдик. Масалан, жорий йилнинг етти 
ойида экспортимиз 13 фоизга ўсган. Яъни 10 
миллиард доллардан ортиқ маблағга савдо 
қилинган.

Бу кўрсаткич шу пайтгача маҳсулотини 
хорижга сотаётган ишбилармонларнинг фао-
лияти кенгайиши ҳисобигагина бўлгани йўқ. 
Аксинча, улар сафига аввал экспорт билан 
шуғулланмаган 1610 та корхона қўшилган. 
Натижада бундай корхоналар сони 6 мингдан 
ошган. Шунинг ўзиёқ ташқи бозор учун ма-
ҳаллий корхоналарга яратилган имкониятлар 
кўлами қанчалик кенг бўлганини кўрсатади. 
Шу тариқа Ўзбек бренди хорижда ҳам омма-
лашиб бормоқда. 

Аввало, эмин-эркин фаолият олиб борган 
ишбилармон маҳсулотига хориждан бозор 
қидиради. Бунга эришиш эса осон бўлган 
эмас. Эркин конвертациядан бошланган ис-
лоҳотлар иккита иш ўрни яратган тадбиркор 
фаолиятига бўлар-бўлмасга аралашавермас-
ликкача олиб келинди.

Бунда айнан ўртада ўрнатилган мулоқот-
нинг ўрни муҳим. Тадбиркорлар ўзини қий-
наётган масалаларни очиқ айтишга имкон 
топди. Президентимиздан бошлаб энг қуйи 
тизимгача бўлган барча раҳбарлар тадбиркор 
билан доимий мулоқотда бўлди. Бу уларга 
ишонч, қувват бергани рост. 

Оддий мисол, яқинда ижтимоий тармоқ-
ларда бир лавҳа тарқалди. Қисқагина лавҳада 
тадбиркор текширувчиларни ўз ҳудудига ки-
ритмагани акс этган. Текшириш учун келган 
шахс ўзининг ҳақ эканини айтса-да, тадбир-
корнинг хоҳишига қарши бормаган. Албатта, 
гап бу ерда ким ҳақ, ким ноҳақлигида эмас. 
Муддао шуки, оддий ишбилармон ҳам бугун 
уни текширадиган, керак бўлса, солиққа тор-
тадиган шахслар олдида ҳам қўрқмасдан ҳақ-
ҳуқуқини талаб қиляпти. 

Буюк ´збек й´ли

Очиғи, аввал турли текширишлар, ноқо-
нуний фаолият аниқланса, кескин жазолаш 
чоралари сабаб унча-мунча киши тадбиркор-
лик қилишга жазм этмасди. Масалан, илгари 
кредит, бозор топиш, инфратузилма билан 
боғлиқ муаммолар, тинимсиз “текшир-тек-
ширлар” сабабли 60 фоиз янги тадбиркорлар 
фаолияти биринчи йилнинг ўзидаёқ тўхтаб 
қоларди. 

Бугун уч йилдан ортиқ ишлаётган корхо-
налар улуши 76 фоизни ташкил этади. Яъни 
300 мингта корхона муттасил фаолият олиб 
бормоқда. Яна 100 мингдан зиёд якка тартиб-
даги тадбиркор ҳам бор.

Шу ўринда яна бир жиҳатни айтиш керак, 
аввал айнан солиқдан қочиш учун тадбиркор-
лар корхонасини банкрот деб эълон қиларди. 
Буни ишбилармонлар билан суҳбатлашган, 
уларнинг дардига қулоқ тутган одам борки, 
яхши билади. Мазкур ҳолатга қонун усту-
ворлигини таъминлаш, айни пайтда ишби-
лармонларга енгиллик беришдек оқилона 
йўл орқали чек қўйилди. Яъни солиқ текши-
рувларини камайтириб, ноқонуний фаолият 

учун жазо енгиллаштирилди. Айни пайтда 
мансабдорлар тадбиркор билан “сиз” деб гап-
лашишга ўргатилди. Бундай мисолларни яна 
кўплаб келтириш мумкин.  

Бу йилги учрашувда янги марраларни 
забт этиш борасида кўплаб асосли фикрлар, 
таклиф ва ташаббуслар илгари сурилди. Кел-
гусида тадбиркорларга янада кенг имконият 
яратиш мақсадида бешта устувор йўналиш 
белгилаб олинди. Уларнинг ҳар бири бўйича 
аниқ режа асосидаги таклиф ва топшириқлар 
берилди.

Жумладан, йиғилишда тадбиркорлик йў-
лидаги бюрократик тўсиқларни бартараф 
этиш бўйича катта ислоҳотлар амалга оши-
рилганига қарамай, айрим муаммолар бор-
лиги айтилди. Арзимаган камчиликлар би-
лан ҳам тадбиркорлар фаолиятини тўхтатиб 
қўйиш ҳолатлари кузатилаётгани тан олинди. 
Буни бартараф этиш учун 1 ноябрга қадар 
аҳолининг ҳаёти ва соғлиғига ҳақиқий хавф 
солувчи мезонлар реестри ишлаб чиқилиши 
айтилди. Реестрда йўқ мезон бўйича тадбир-
кор фаолиятини тўхтатган мансабдор жавоб-
гарликка тортилиши ҳақида қатъий огоҳлан-
тирилди. Қолаверса, тадбиркорларни жиноий 
жавобгарликка тортиш янада либераллаша-
диган бўлди. 

Биз шу тариқа янгиликларни бирма-бир 
санашдан йироқмиз. Аммо таъкидлаш керак, 
бундай ўзгаришларни юқорида айтганимиз 
жаҳон бозорида Ўзбек брендини танитиш, 
тан олдириш деган улуғвор мақсадда амал-

га оширмоқчимиз. Аслида, бу ҳар бир 
ўзбекистонликнинг орзуси деб ўйлай-

ман. Чунки ҳамма ҳам иқтисоди 
барқарор бўлган мамлакатда 

унинг ютуқларидан фахрланиб 
яшашни истайди. 

Мамлакат тараққиёти 
нега айнан иқтисодга 

боғлиқ?
Юқорида юрт келажаги доим иқтисод ва 

илмий салоҳиятга боғлиқ эканини айтдик. 
Келинг, ушбу фикрни соддароқ тушунтир-
сак. Авестода буғдой экилганида ёвуз куч-
ларда қўрқув бошланиши ва ғалла ўрилиб, 
хирмон кўтарилганида улар додлаб қочиши 
айтилади. Яъни буғдой ризқ, ҳаёт, куч ман-
баи. Инсон шу орқали қувватга тўлади ва 
ёвуз кучлар устидан ғалаба қилади, демак. 
Асрлар оша келаётган мана шу битикнинг 
ўзиёқ иқтисодий мустақилликка эришма-
гунча шахс ҳам, жамият ҳам эркин бўлмас-
лигини англатади. 

Ўрни келганда айтиш керак, тадбиркор-
ликда ҳам худди шундай. Ишбилармонга 
етарлича имкон бўлмас, мулкига ўзи эгалик 
қила олмас экан, етарлича куч ва қувватга эга 
бўлмайди.

Шунинг учун ҳам сўнгги йилларда мам-
лакатимизда ер ва мулкка ёндашув бутун-
лай ўзгарди. Хусусий мулк дахлсизлигини 
таъминлаш бўйича катта амалий ишлар қи-
линди. Эндиги навбат эса ўша ердан унумли 
фойдаланишга имкон яратиш. Бу борада ҳам 
бир қатор ижобий ўзгаришлар кутиляпти.

Хусусан, энди тадбиркор аукциондан ер 
сотиб олгани учун қўшилган қиймат соли-
ғи тўламайди. Айрим ҳудудларда аукционда 
олинган ернинг пулини 2 йилдан 7 йилгача 
муддатда бўлиб тўлаш тизими жорий қилин-
ган эди. Бу чекка ҳудудларда ҳам тадбиркор-
ликни ривожлантиришга кўмак берди. Таж-
риба ўзини оқлади.

Энди ушбу амалиёт Тошкент шаҳри ва 
вилоят марказларида ҳам қўлланилади. 
Яъни сотилган ер бўйича харид суммасини 
уч йилгача бўлиб-бўлиб тўлашга рухсат бе-
рилади. Ҳудудлар кесимига қараб, респуб-
ликанинг айрим ҳудудларида ушбу муддат 
10 йилгача узайтирилмоқда. Айни пайтда 
тадбиркорлар дарҳол тўлов қиламан деса, 
бунинг учун 20 фоизгача чегирма бериш 
тажрибаси ҳам йўлга қўйилади. Буларнинг 
барчаси ишбилармон ўзини эркин, мустақил 
ҳис этиши, ишини маромида йўлга қўйиб 
олиши учун муҳим. 

Келинг, юқоридаги фикрни давом эттир-
сак. Авестода айтилган фикрларнинг бугун 
ҳаётий мисолини кўриб турибмиз. Кимки 
бой бўлса, фарзандига яхши таълим бера 
олади. Сифатли ўқитади, ҳали суяги қот-
маган болани ишлашга мажбур қилмайди. 
Йигит-қизлар ҳам ота-онам фалон нарсани 
олиб бера олармикан дея ўйлаб, руҳий туш-
кунликда юрмайди. Собиқ тузумнинг тенг-
ликни зўрма-зўраки жорий қилишга уриниш 
даврини ҳисобга олмасак, доим шундай бў-
либ келган.

Инсонлар тақдирини мамлакатлар тим-
солида ҳам кўрамиз. Иқтисодий қудратга 
эга давлатларда илм-фан ҳам ўз-ўзидан 

жадаллашади. Кашфиётлар, янги техноло-
гиялар ҳаётга татбиқ этилиши эвазига та-
раққиётда муттасил силжиш кузатилади. 
Шу орқали ҳарбий қудрат мустаҳкамланиб, 
мамлакат том маънода тараққий этади. 

Бугун янги Ўзбекистонда тадбиркорликни 
қўллаб-қувватлаш, ижтимоий ҳимояга муҳ-
тож аҳолининг ўзини ўнглаб олишига жид-
дий эътибор берилишининг замирида ҳам 
ана шундай кўп асрлик ҳақиқат бор. Бунинг 
амалий ифодасини тадбиркорлар билан бўл-
ган мулоқотда кўришимиз мумкин.

Масалан, шу вақтгача иқтисодиётни ри-
вожлантириш учун айрим тадбиркорлик, иш-
лаб чиқариш субъектларига алоҳида ҳуқуқ 
ва имтиёзлар берилганди. Биз очиқ ва катта 
бозорга чиқмоқчи эканмиз, бу борада ҳам 
янгиланишлар қилишимиз зарур эди. Ахир 
спортда ҳам сунъий қувват эмас, ҳақиқий 
машқларда чиниққан инсонларгина ғалабага 
эришади.

Шу боис, эндиликда ҳеч кимда алоҳида 
ҳуқуқ бўлмайди. Яъни давлатнинг страте-
гик корхонаси ҳам, хусусий корхона ёки 
хорижий инвестор бўлса ҳам иқтисодиётда 
барча тенг шароитда ишлайди. Мана шу 
ўзгаришнинг ўзиниёқ бир бутун таҳлилий 
мақола қилиб изоҳлаш мумкин. Буни соҳа 
мутахассислари, жонкуяр ишбилармонла-
римиз жуда яхши ҳис этади. Биз эса мана 
шу ўзгаришлар ҳақида айтилган ўтовни, 
унинг тенглик рамзи эканини яна бир бор 
эслатмоқчимиз.

Муаммо, таклиф ва ечим

Шу ўринда кимдир дунё бозорига чиқ-
моқчи эканмиз, нега шуни деҳқончилик маҳ-
сулотларидан бошламаймиз, нима учун пиёз 

ёки тарвуздай маҳсулотларимиз далада нобуд 
бўлиши керак, деган саволларни ўртага таш-
лаши мумкин. Зукко одамлар учун бу борада 
ҳам қисқа ва аниқ фикр айтилди. Маҳсулот ва 
хизматлар сифатини ошириш орқали ташқи 

бозорда муносиб ўрин топиш мумкин экани 
таъкидланди. Бунинг учун эса халқаро стан-
дартларга ўтиш керак бўлади.

Давлатимиз раҳбари шу ҳақда фикр 
юритиб, “Оддий мисол, пестицидлар 
 назоратини йўлга қўймас эканмиз, қиш-
лоқ хўжалиги маҳсулотлари экспортини 
2030 йилгача 10 миллиард долларга ет-
казиш бўйича белгилаган маррамизга 
эриша олмаймиз. Етиштираётган маҳ-
сулотларимиз, бу йилги пиёз ва тарвуз-
га ўхшаб, бозорини тополмасдан нобуд 
 бўлаверади”, деди.

Аслида, пестицидлар, яъни заҳарли ким-
ёвий моддалар назорати бугунги глобал ма-
салалардан бири ҳисобланади. Озиқ-овқат 
хавфсизлиги қанчалик муҳим эканини так-
рорлашимиз шарт эмас.

Зеро, бу борада ҳам жиддий ўзгаришлар 
фурсати келган. Бунинг учун, аввало, ҳу-
қуқий асос яратилиши керак. Шу боис, бу 
йил озиқ-овқат маҳсулотлари хавфсизлиги 
бўйича қонуннинг қабул қилиниши маълум 
қилинди. Бу орқали карантин, ветеринария, 
санитария назорати ва стандарт ташкилотла-
рининг такрорловчи ваколатлари қисқаради, 
тадбиркорларни қайта-қайта текширишга 
чек қўйилади. Мазкур жиҳат ҳам аслида 
мавжуд муаммолар ўрганилиб, уларга ечим 
берилаётганининг яна бир далили ҳисобла-
нади. 

Очиқ мулоқот билан боғлиқ яна бир 
жиҳатга эътибор қилинг. Мулоқотга тайёр-
гарлик доирасида яна 122 экспортчининг 
145 миллион долларлик айланма маблағга 
эҳтиёжи борлиги аниқланган. Шу боис, 
тармоқларни ривожлантириш учун ажра-
тилган маблағдан 200 миллион доллари 
экспортолди молиялаш учун йўналтири-
лади. Шундан 50 миллион доллари банк 
кредитлари учун кафилликка берилади. 
Бу маблағлар ҳисобидан бир йил ичида 

қўшимча 1 миллиард долларлик экспорт 
амалга оширилади. Шу маълумотнинг 
ўзиёқ тадбиркорлар билан бўлаётган му-
лоқотнинг қанчалик муҳим эканини кўр-
сатади. 

Бизга замона  
жадидлари керак

Мақоламиз аввалидан бери иқтисодий 
барқарорлик ҳақиқий мустақиллик экани 
ҳақида фикр айтдик. Тарих сабоқларидан 
ҳар қандай тараққиётни иллатларга ботган 
жамият емиришини яхши биламиз. Яъни 
Авестода айтилганидек, хирмон кўтарил-
ганида ёвуз кучлар чекиниши учун дондан 
қувват оладиганлар эзгулик тарафдорлари 
бўлиши керак. Содда қилиб айтганда, бу-
гунги таҳликали, айрим давлатлар икки 
хил стандартда сиёсат юритаётган бир 
пайтда маърифатли бойлар, китобхон иш-
билармонлар жуда зарур. Иқтисодий бар-
қарорлик маърифат билан қувватланмаса, 
унинг юртга, жамиятга фойдаси кўзланга-
нидай бўлмайди. Буни яқин ўтмишимиз, 
жадидлар мисолида яхши биламиз. Ҳа, 
улар қаттол тузум қурбони бўлди. Мақ-
садларига охиригача эриша олмади. Аммо 
бизга жуда катта ибрат мактабини қолди-
риб кетди. 

Жадидларнинг аксарияти бойлар, иш-
билармон кишилар, айни пайтда улар 
китоб ўқиган, оқ-қоранинг фарқига бора-
диган шахслар эди. Бундай инсонлар қал-
бида ватанига, халқига бўлган муҳаббат 
ўз-ўзидан шаклланган бўлади. Маърифат-
дан олинган қувват эса халқ, ватан тақди-
ри учун жонини тикишга ҳам шай ҳолатга 
келтиради.  

Битта мисол, 1885 йил Тошкент шаҳри-
да туғилган Собиржон Раҳимий мактабда 
миллат болаларига сабоқ берган маърифат-
парварлардан бири. Унинг отаси Раҳимжон 
мадраса кўрган, билимдон киши бўлиб, 
умрининг катта қисмини карвонбошилик 
қилиб ўтказган, савдо билан шуғулланган. 
У савдо орқали дунёни таниган, жаҳон бо-
зорига чиқишдан аввал эса мадраса кўриб, 
яъни илм олиб, китоб ўқиб дунёқараши кен-
гайган шахс эди.

Демоқчимизки, иқтисод ва маърифатни 
бир-биридан айри тасаввур қилиб бўлмайди. 
Бугун юртимизда жадидлар меросини чуқур 
ўрганиш, уни тарғиб этишга жиддий эътибор 
берилаётганининг боиси ҳам шунда. Тағин 
давлатимиз раҳбарининг ўзи китоб ўқишга 
чорлаяпти. Ҳа, бизга бугун замонамизнинг 
жадидлари керак. 

Катта ўтовда ўтган мулоқотда замонавий 
жадидларнинг пайдо бўлишига хизмат қи-
ладиган қатор жиҳатларга эътибор берилди, 
иқтисодий, ҳуқуқий замин ҳозирланди.

Жадид аждодларимиз ўзига тўқ оиланинг 
маиший муаммолардан холи ўсган фарзанд-
лари эди. Ривожланиш палласидаги Ўзбе-
кистон мустақилликдан сўнг маълум вақт 
иқтисодий қийинчиликлар йўлини босиб 
ўтди.

Бугун янги Ўзбекистонда эмин-эркин фао-
лият юритаётган, хусусий мулкининг дахл-
сизлиги таъминланган минглаб, миллионлаб 
тадбиркорлар оилаларида ўзига тўқ фарзанд-
лар камол топмоқда. Улар эртанги кун жа-
дидлари, ҳар бир жабҳада юқори ютуқларга 
эришиб, юрт байроғини баланд кўтарадиган 
авлод бўлиб камолга етади. 

Боборавшан ҒОЗИДДИНОВ,
“Янги Ўзбекистон” мухбири

Бугун янги 
Ўзбекистонда эмин-эркин 

фаолият юритаётган, хусусий 
мулкининг дахлсизлиги таъминланган 

минглаб, миллионлаб тадбиркорлар 
оилаларида ўзига тўқ фарзандлар 
камол топмоқда. Улар эртанги кун 
жадидлари, ҳар бир жабҳада юқори 

ютуқларга эришиб, 
юрт байроғини баланд 

кўтарадиган авлод бўлиб 
камолга етади. 

ТЕНГЛИК, АДОЛАТ ВА МАЪНАВИЙ ҚУВВАТ ТИМСОЛИ
КАТТА  ЎТОВ  ФАЛСАФАСИ

Президентимиз Шавкат Мирзиёевнинг тадбиркорлар билан 
очиқ мулоқотидан кейинги ўйлар 

Кейинги йилларда ҳаётимиз ва кун тартибимизга кириб келган ҳақиқатлар 
фуқароларни тинглаш, уларнинг орзу-умидлари, ўй-ташвишлари билан қизиқиш, муаммоларини 

тезкорлик билан ҳал қилиш тизимига асос солинганида акс этмоқда.

Бу борада эса агрологистика хизмат-
ларининг алоҳида ўрни бор. Зеро, бундай 
марказларнинг асосий вазифаси мамла-
катнинг экспорт салоҳиятини ривожлан-
тириш, қишлоқ хўжалиги маҳсулотларини 
ташқи бозорга чиқариш учун тайёрлаш 
жараёнини халқаро даражага етказишдан 
иборат.

Таҳлилларга кўра, мева-саб-
завот ва полиз маҳсулотларининг 
ички истеъмолдан ортган қисми-
ни тўғридан тўғри ёки қайта иш-
ланган ҳолда экспортга чиқариш 
Ўзбекистон учун жаҳон бозорла-
рида катта имконият яратади.

Бугунги кунда юртимизда юзга 
яқин агрологистика маркази фао-
лият юритади. Уларнинг умумий 
сиғими қарийб бир миллион тон-
нани ташкил этади. 

Гарчи мева-сабзавот, узум ва 
полиз маҳсулотларини экспортга 
чиқариш соҳаси йилдан йилга ри-
вожланаётган бўлса-да, мамлака-

Шу маънода, ижтимоий ислоҳотлар 
асоси сифатида жуда муҳим бир тизим-
ни айтиш жоизки, бу бевосита халқ билан 
мулоқот ва уларнинг муаммоларига ечим 
топишнинг самарали усули йўлга қўйилга-
нида намоён бўлади. Бу ўринда гап Ўзбе-
кистон Президентининг Виртуал ва Халқ 
қабулхоналари фаолияти ҳамда унинг ҳаёт-
бахш самараси ҳақида кетмоқда.

Кейинги йилларда ҳаётимиз ва кун тар-
тибимизга кириб келган ҳақиқатлар фу-
қароларни тинглаш, уларнинг орзу-умид-
лари, ўй-ташвишлари билан қизиқиш, 
муаммоларини тезкорлик билан ҳал қилиш 
тизимига асос солинганида акс этмоқда.

Пойтахтимизда ҳам масъул идора ва 
ташкилотларни маҳаллага олиб кириш, 
мавжуд масалаларни ўрганиш ва тезкор-
ликда ечиш, мурожаатларни имкон қадар 
маҳалланинг ўзида ижобий ҳал этиш бора-
сида тегишли чора-тадбирлар кўрилмоқда.

Жумладан, жорий йил май ойидан 
бошлаб, Президентнинг Тошкент шаҳри-
даги Халқ қабулхоналари томонидан  
585 та маҳалладаги 4000 дан ортиқ кўча, 
11 минг 77 та кўп қаватли уйда уйбоши 
ва кўчабошилик қилаётган фаоллар ҳамда 

Хитой технологияси асосида қурил-
ган корхона бир соатда 35 кило қора ва 
кўк тут чойлари тайёрлаб беради. 

— Бунинг учун умумий қиймати 200 
минг АҚШ доллари бўлган инвести-
ция жалб этилиб, 10 та янги иш ўрни 
яратилди, — дейди кластер раҳбари 
Мақсуджон Қосимов. — Куз мавсуми-
да ипак қурти кам боқилиши инобатга 
олинса, аксарият тут барглари хазонга 
айланиб кетади. Лойиҳа бу борада янги 
имконият эшикларини очди.  Эндилик-
да оддий тут баргидан қўшимча қий-
матли бозоргир маҳсулот  тайёрлаяп-
миз.  Бир кило тут баргидан 750 грамм 
тайёр маҳсулот ишлаб чиқарилади. 

Фарғона вилоятида жами 4 минг гек-
тарга яқин тутзор бор.  Бу зарур хомашё 
етарли, дегани. 

Жараён ¥удудларда

Инсон ³адри учун

ЖА²ОН БОЗОРИГА ЯНАДА Я¯ИНРО¯

МУАММОЛИ  МУРОЖААТЛАР  БИЛАН  ИШЛАШДА  САМАРАЛИ  ТАЖРИБА

танитишга хизмат қилади

Янги лойиҳа юртимизни

ТУТ БАРГИДАН ЧОЙ — 
ФОЙДАЛИ МАҲСУЛОТ

Марғилон шаҳридаги “Нурли тонг силк“ 
пиллачилик кластери томонидан тут баргидан чой ишлаб 

чиқариш лойиҳаси амалга оширилди.

тимизда ҳали ишга солинмаган имкониятлар 
жуда кўп. 

Буни тўғри англаган “Ўзсаноатқурилиш-
банк” АТБ “BMB holding” компаниясининг 
Жиззах вилояти Шароф Рашидов туманида 
“BMB Agro Plus” корхонасини  ташкил этиш 
ташаббусини қўллаб-қувватлади. Мазкур ло-
йиҳа учун  банк томонидан 34,6 миллион дол-
лар кредит ажратилди.

Ушбу ташаббус қисқа фурсатда муваф-
фақиятли амалга оширилди. Энг улуғ ва энг 
азиз айём — мустақиллигимизнинг 33 йил-
лик байрами арафасида Шароф Рашидов 
туманида “BMB Holding” таркибидаги клас-
терларда етиштирилган қишлоқ хўжалиги 
маҳсулотларини замонавий технологиялар 
асосида чуқур қайта ишлаш орқали қўшил-
ган қиймат занжирини яратиш, сақлаш ва 
сотиш (экспорт) жараёнларини кенг татбиқ 
этишга хизмат қилувчи  “BMB Agro Plus” 
корхонасининг тантанали очилиш маросими 
ўтказилди. 

Корхонадаги Бельгия, Австрия, Италия, 
Туркия ва Хитойнинг етакчи компаниялари 
томонидан ишлаб чиқарилган замонавий 
ускуналар йилига 40 минг тоннадан ортиқ 

мева-сабзавотни чуқур қай-
та ишлаш имконини беради. 
Хусусан, йилига 21 минг 
тонна маҳсулот бирламчи 
қайта ишланади.  Маҳсу-
лотни қуритиш натижасида 
12,5 минг тонна мева ҳам-
да 5 минг тонна пюре, жем, 
томат ва бошқалар учун 
 хомашё ишлаб чиқарилади. 
Эллик минг тонна дуккакли 
маҳсулот сараланиб, 1500 
тонна маҳсулот шок ва акус-
тика усулда музлатилиши 
режалаштирилган.

Лойиҳа икки босқичдан иборат бўлиб, би-
ринчи босқичда мева-сабзавотни бирламчи 
чуқур қайта ишлаб, мураббо, консерва, пюре 
ва паста каби маҳсулотлар ишлаб чиқариш 
ҳамда қуритиш, иккинчи босқичда эса суб-
лимацион усулда қуритиш линияси, шок ва 
акустика усулда музлатиш жараёнларини 
йўлга қўйиш кўзда тутилган. Энг муҳими, 
лойиҳа доирасида 400 дан ортиқ иш ўрни 
яратилади.

— Бозор иқтисодиёти шароитида маҳ-
сулот ишлаб чиқаришдан то истеъмолчига 
етказиб бериш кетма-кетлигини  тизимли 

ташкил этиш муҳим аҳамиятга эга, — 
 дейди “BMB Holding” кузатув кенгаши 
раиси Бекзод Маматқулов. — Шунинг учун 
мазкур корхонани очдик. Лойиҳа самара-
сини ўрганиш давомида экспертларимиз 
томонидан зарур маълумотлар жамланди. 
Мамлакатимизда ҳар йили 23 миллион тон-
надан зиёд мева-сабзавот етиштирилиб, 
ундан  3,5 миллион тоннадан ортиғи қайта 
ишланиб, бир ярим миллион тоннаси таш-
қи бозорларга ҳўл ҳолида экспорт қилина-
ди. Халқаро бозорда қуёш нурига тўйинган 
мева-сабзавотимизга талаб ошиб бораётган 
экан, улар қайта ишланиб, чиройли қадоқ-
ларда савдога чиқарилса, айни муддаодир. 

Фарҳод НЕЪМАТОВ,
“Янги Ўзбекистон” мухбири

Мутахассислар фикрича, тут баргида 
кофеин ва танин миқдори одатдаги чой 
баргларидан 200 марта камроқ, витамин 
ва минераллар миқдори эса анча кўпли-
ги билан ажралиб туради. Тут барги тар-
кибида кўп миқдорда В1, В2, А, С ва РР 
витаминлари ҳамда калий, кальций, маг-
ний, натрий, фосфор, темир каби микро-
элементлар мавжуд бўлиб, инсон саломат-
лиги учун фойдали. У қандли диабетда, 
бош оғриғида, йўталда, кўз шамоллаганда 
фойдали. Қон босими баланд  инсонларга  
ҳам бу чой яхши фойда беради.

Корхонада хомашёни йиғиш, саралаш 
йўналишида касаначилик хизмати ҳам 
йўлга қўйилган.

Р. КАМОЛОВ,
журналист

Ижтимоий ислоҳот ва бу ишлар билан шуғулланувчилар. 
Мана шу икки муҳим ва ўзаро уйғун жиҳат янги 
Ўзбекистон сиёсатида бош мақсад сифатида танлангани 
бежиз эмас. Зеро, халқимиз узоқ йиллар кутган бугунги 
ўзгаришлар жадид боболаримиз орзу қилган ҳурлик ва 
инсон қадри юксалган жамият барпо этиш йўлидаги 
дадил қадамлар сифатида тарихга муҳрланмоқда.

Тоҳир МУЛЛАЖОНОВ,
Ўзбекистон Республикаси Президентининг
Тошкент шаҳри Халқ қабулхонаси мудири 

 бошқарув-сервис компаниялари билан те-
лефон орқали мулоқот ўрнатилди. 

Халқ қабулхоналари биносида ташкил 
этилган ишчи гуруҳ штабига туман таш-
килот ва идораларидан зарур малакали му-
тахассислар жалб этилиб, уларга уйбоши, 
кўчабоши ва бошқарув-сервис компания-
лари масъуллари  билан мулоқот қилиш, 
маҳаллада, кўча ва кўп қаватли уйларда 
аҳолини қийнаб келаётган мавжуд муаммо-
ларни аниқлаш, рўйхатини шакллантириш 
вазифаси қўйилди.

Халқ қабулхоналари томонидан 3 бос-
қичда ўтказилган ўрганишлар давомида 13 
мингдан ортиқ муаммо аниқланиб, улар-
нинг рўйхати маҳалла ва сектор кесимида 
шакллантирилди. 

Аниқланган муаммоларни тезкорликда 
ҳал этиш мақсадида рўйхатлар туман сек-
тор раҳбарлари ва ташкилот масъулларига 
аниқ муддатлар белгиланиб, тегишли тар-
тибда йўналтирилди. Ҳозирги кунга келиб, 
ушбу муаммоларнинг 5000 дан ортиғи 
ижобий ҳал этилишига эришилди, 3200 га 
яқини эса маблағ талаб этилгани сабабли 
ўрнатилган тартибда “йўл хариталари”га 
киритилди.

Мулоқотлар давомида аниқланган 
муаммолар таҳлилига эътибор қарат-
сак, 4783 таси уй-жой ва коммунал соҳа, 
2338 та масала ҳокимликлар, 1154 таси 
ҳудудларни ободонлаштириш, 592 таси 
электр энергияси, 387 таси ичимлик сув 
таъминоти, 141 таси хотин-қизлар ва  
83 таси ёшлар ишлари масаласида эка-
нини кўриш мумкин. Шунингдек, тиб-
биёт соҳасида 379 та, газ таъминотига 
доир 229 та, маҳалла масаласига оид  
119 та, бандлик масаласида 68 та ва бош-
қа соҳаларга оид бир қатор мурожаатлар 
келиб тушмоқда.

Тажриба тариқасида ўтказилаётган 
ушбу тадбирда маҳалла фаоллари, уй-
боши, кўчабоши ва бошқарув-сервис 
компаниялари масъуллари Халқ қабул-
хоналарини ўзига кўмакдош деб би-
лаётгани, мавжуд муаммолар юзасидан 
маълумот тақдим этиб келаётгани му-
рожаатларни тезлик билан ҳал қилишда 
қўл келяпти.

Албатта, ҳудудлардаги муаммоларни, 
энг аввало, чуқур таҳлил қилиш, ортиқча 
ваъдабозликсиз ижро этишнинг аниқ муд-
датлари ҳақида тегишли ташкилотлар би-
лан ҳамкорликда бамаслаҳат ишлаш лозим 
бўлади.

Халқ қабулхоналари томонидан тад-
бирнинг 4- ва 5-босқичларида ишчи гу-
руҳ штаби аъзолари томонидан фаоллар 
иштирокида ҳудудларда мулоқот ташкил 
қилиниб, аввалги босқичларда аниқланган 
муаммоларнинг ҳақиқатан ҳам жойида ҳал 
этилгани ўрганилди. 

Аниқ мисолларга ўтсак. Р.Абдуллаев 
кўп йиллардан буён қандли диабет касал-
лигидан азият чеккан. Кўрсатилган тиббий 
муолажаларга қарамай, кундан кунга соғ-
лиғи ёмонлашиб борган ва икки оёғи жар-
роҳлик амалиёти орқали кесиб ташланган. 

Турмуш ўртоғи ва фарзандлари қарамоғи-
да қолган беморнинг оиласи ижтимоий ҳи-
мояга муҳтожлиги сабабли электрон арава-
ча олиш имконияти бўлмаган.

Яшнобод тумани Янги давр маҳалласи-
даги Оқдарё кўчаси кўчабошиси Аширали 
Эргашев Р.Абдуллаевнинг уйдан кўчага 
чиқолмай, тушкунликка тушиб қолгани ҳа-
қида туман Халқ қабулхонаси ходимларига 
хабар беради. Шундан сўнг “Инсон” ижти-
моий хизматлар маркази билан ҳамкорликда 
фуқарога электрон аравача олиб берилди.

Олмазор тумани Бешқўрғон кўчасида 
жойлашган 6-уй ертўласидаги оқова сув 
қувурлари 1995 йилдан буён таъмирлан-
маган. Яроқлилик муддатини ўтаб бўлган 

қувурлардан тошаётган сув натижасида 
ертўлада турли ҳашаротлар пайдо бўлган, 
камига ёмон ҳид чиқаётгани шу уйда яшов-
чиларнинг ҳақли эътирозига сабаб бўлаёт-
ган эди.

Халқ қабулхонаси томонидан 1-босқичда 
олиб борилган мулоқот давомида уйбоши 
Муқаддас Абдурашидова ушбу муаммони 

ҳал этишни сўраб йўллаган мурожаатидан 
сўнг мазкур масала Халқ қабулхонаси ва 
туман ҳокимлиги масъуллари иштирокида 
жойига чиқиб ўрганилди, тегишли маблағ 
ажратилиб, эски оқова сув қувурлари ян-
гисига алмаштирилди. Шунингдек, туман 
санитария ва эпидемиология маркази томо-
нидан дезинфекция ишлари бажарилди. 

Бектемир туманидаги Гулбоғ маҳалла-
сида яқингача болалар майдончаси, нуро-
нийларнинг дам олиши учун бирор маскан 
йўқ эди.

Обод кўчаси кўчабошиси Замзам Миф-
хатов шу ҳақда маълум қилганидан сўнг 
Халқ қабулхонаси, сектор ва масъул таш-
килотлар томонидан ишчи гуруҳ тузилиб, 
маҳалланинг бўш ер майдонига замонавий 
болалар спорт майдончаси, қўшимча ра-
вишда мини футбол стадиони ҳамда аҳоли 
дам олиши учун янги ўриндиқлар ўрнатиб 
берилди.

Рўйхатни яна узоқ давом эттириш мум-
кин. Айтмоқчи бўлганимиз, Тошкент шаҳри 
Халқ қабулхоналари томонидан аҳоли фа-
ровонлигини таъминлаш, масъулларга юк-
латилган вазифаларни маҳаллаларда ҳам-
корликда сифатли амалга ошириш, мавжуд 
муаммоларни яшириш эмас, балки уни ис-
тиқболда ҳал этиш дастурини қабул қилиш, 
бир сўз билан айтганда, халқимизнинг ҳеч 
кимдан кам бўлмаган ҳолда ҳаёт кечириши 
йўлида аниқ мақсадлар белгилаб олинган.

Бу йўлда фақатгина фидойилик ва 
ватанпарварлик билан ишлаш талаб 
этилмоқда, холос. Халқ қабулхоналари 
юртдошларимиз мурожаатлари билан ти-
зимли ишлаш, кўтарилаётган муаммоли 
масалаларни ҳал этиш, бу борада қабул 
қилинаётган дастурлар ижросини таъмин-
лаш, мухтасар айтганда, халқимизнинг 
таянчи бўлиб қолиши учун етарли куч ва 
имкониятларга эга.

Серқуёш юртимизда етиштирилган, витамин ва 
минералларга бой, экологик тоза мева-сабзавот ҳамда 
полиз маҳсулотлари хуштаъмлиги билан ажралиб 
туради. Шу боис, улар нафақат ўзимизда, балки хорижда 
ҳам харидоргир ва севиб истеъмол қилинади. Демак, бозорбоп 
маҳсулотлар етиштириш,  сақлаш, қайта ишлаш, ички ва ташқи бозорга 
сифатли ҳамда мақбул нархларда етказиб беришга алоҳида эътибор ҳар 
қачонгидан юқори бўлиб боравериши керак.   

Мулоқотлар давомида 
аниқланган муаммолар 
таҳлилига эътибор  
қаратсак, 4783 таси уй-жой 
ва коммунал соҳа,  
2338 та масала ҳокимликлар, 
1154 таси ҳудудларни 
ободонлаштириш, 592 таси 
электр энергияси, 387 таси 
ичимлик сув таъминоти,  
141 таси хотин-қизлар ва  

83 таси ёшлар ишлари масаласида эканини кўриш мумкин. 
Шунингдек, тиббиёт соҳасида 379 та, газ таъминотига доир 
229 та, маҳалла масаласига оид 119 та, бандлик масаласида 
68 та ва бошқа соҳаларга оид бир қатор мурожаатлар келиб 
тушмоқда.

Ёшларга оид давлат сиёсати — амалда

Мамлакатимиз бўйлаб барча умумтаълим мактабларида “Бир бўлсак — ягона халқмиз, бирлашсак — ватанмиз!” 
шиори остида “Биринчи қўнғироқ” тадбирлари бўлиб ўтди. Унда Мактабгача ва мактаб таълими вазирлиги, унинг 

ҳудудий бошқармалари мутасаддилари, масъул ходимлар, мактаб жамоаси ҳамда ота-оналар иштирок этди.

2024 йил 5 сентябрь, 179-сон

Замонавий илмий фаолиятда ҳар қандай 
жамоа муайян муаммолар ва вазифаларни 
ҳал қилади. Маълум бўлишича, илмий билиш 
жараёнини ижтимоий ва жамоавийлик тамо-
йилини ҳисобга олмасдан етарли даражада 
тушуниш мумкин эмас.  Олиб борилган социо-
логик тадқиқот натижаларига кўра, фан соҳа-
си бўйича олимларнинг якка тартибдаги фао-
лиятига нисбатан жамоадаги фаолияти кўпроқ 
натижадор экани ўз тасдиғини топмоқда.

Олимларнинг илмий салоҳиятини ягона 
ғоя остида сафарбар қилиши ўзаро ҳамкор-
лик ва жамоада ўзини эркин ҳис қилиш каби 
инсоний сифатлардан қониқиш ҳиссини ҳам 
ривожлантиради. Олинган илмий натижалар-
нинг ишончлилиги, ҳаққонийлиги, шаффоф-
лиги юқори даражада бўлиши табиий. Шу 
боис, жаҳон илмий ҳамжамиятида олимлар-
нинг фаолиятини бирлаштиришга қаратилган 
марказлар фаолиятига алоҳида эътибор қара-
тилади. Масалан, Европа ядро тадқиқотлари 
маркази (CERN — Conseil Europeen pour la 
Recherche Nucleaire), Ракни ўрганиш бўйича 
халқаро агентлик (IARC — The International 
Agency for Research on Cancer), Европа мо-
лекуляр-биология лабораторияси (EMBL — 
European Molecular Biology Laboratory), Ин-
сон ирсиятини ўрганиш халқаро ташкилоти 
(HUGO — The Human Genome Organisation) 

Янгича ёндашувлар

ИЛМИЙ  ФАОЛИЯТДА  ЖАМОАВИЙЛИК 
ХХI асрда инсоният 
тараққиётидаги шиддатли 
ўзгаришлар илмий фаолиятни ҳам 
модернизациялашга ўз таъсирини 
ўтказаётир. Замонавий илмий 
тенденцияларнинг асосий мазмуни 
классик илмий тадқиқотлардан 
айрим жиҳатлари билан фарқ 
қилмоқда.  Биринчидан, ҳар 
қандай илмий фаолият натижасида 
янги товар ёки ғояларни 
иқтисодиётнинг реал тармоғига 
татбиқ этишга устуворлик 
берилади. Иккинчидан, замонавий 
илм  ижтимоий аҳамият касб этиб, 
унинг асоси ва субъекти фақат  
бир олим эмас, профессионал  
тадқиқот гуруҳлари ва 
ташкилотлари – кичик 
лаборатория ёки тадқиқот 

гуруҳидан тортиб, катта илмий бўлинмаларгача, масалан, 
институтлар, университетлар, академиялар, технопарклар сифатида 
намоён бўлиши кузатилмоқда.

Барно АБДУЛЛАЕВА,
Тошкент давлат педагогика университети 
илмий ишлар ва инновациялар бўйича проректори, 
педагогика фанлари доктори, профессор

каби ташкилотлар томонидан эришилган ил-
мий натижалар нафақат жамият, балки баша-
рият тақдирини ҳал қилишга таъсир кўрсат-
моқда.

Илмий-инновацион фаолиятдаги жамоа-
вийлик тамойили илмий-инновацион олам-
нинг қатор муҳим таркибий қисмлари шакл-
ланишига ва ривожланишига замин бўлади. 
Илмий мактабларга асос солинади ва тарақ-
қий этишига шароит яратилади. Республи-
камизда аниқ ва табиий фанлар билан бирга 
ижтимоий-гуманитар соҳа, хусусан, педаго-
гикада ҳам йирик илмий мактаблар фаолият 
юритади. Ўзбек педагогикаси мактаби асос-
чиларидан академик С.Ражабов, Қ.Ниёзий-
нинг илмий мактаблари негизида бугунги 
кунда ижтимоий педагогика, ҳамкорлик пе-
дагогикаси, рақамли педагогика, махсус пе-
дагогика, госпиталь педагогика каби тармоқ-
лар шаклланган. Мазкур илмий мактаблар 
доирасида 2 нафар академик, 60 нафардан 
ортиқ педагогика фанлари доктори ижодий 
жамоалари фаолият юритмоқда. Бу борада 
Президентимизнинг 2024 йил 21 июндаги 
“Мактабгача ва мактаб таълими ташкилотла-
ри ходимларини узлуксиз касбий ривожлан-
тириш тизимини такомиллаштириш бўйича 
қўшимча чора-тадбирлар тўғрисида”ги қаро-
рига асосан А.Авлоний номидаги педагогик 

маҳорат институтининг ташкил этилгани та-
рихий аҳамият касб этиб, республикамиздаги 
педагог олимлар фаолиятини бирлаштириш-
га ҳамда таълим ва тарбиянинг уйғунлиги, 
янги Ўзбекистонни барпо қилишга қодир ёш 
авлодни тарбиялаш йўлида катта зафарларга 
эришиш мақсади қўйилган.

Бундан ташқари, жамоавийлик тамойили 
фан соҳасидаги йирик ижтимоий аҳамиятга 
эга муаммони қисм ва бўлимларга ажратган 
ҳолда тадқиқ қилишнинг самарали усули 
ҳисобланади. Бундай ёндашув республика-
мизда давлат илмий-техник дастурлари дои-
расидаги фундаментал, амалий ва иннова-
цион грантларни бажаришда жуда самарали 
ҳисобланади. Энг аввало шуни таъкидлаш 
лозимки, грантларни шакллантиришда муам-
монинг фан ва технологиялар ривожи учун 
устуворлиги, иқтисодиёт тармоқлари, иж-
тимоий соҳа ва республика ҳудудларининг 
аниқ муаммоларини ҳал этишга қаратилгани, 
лойиҳа натижасида якуний маҳсулот ярати-
лишининг асослангани, ишланманинг ра-
қобатбардошлиги, тайёр маҳсулотни ишлаб 
чиқишга йўналтирилгани, лойиҳа натижала-
рини тижоратлаштириш имкониятининг мав-
жудлигини асослашга устуворлик берилади. 
Ушбу мақсадларни ҳал қилишда мутахассис-
ларнинг мавжуд илмий захиралари умуммақ-
сад йўлида интеграция қилинади.

Лойиҳаларнинг натижадорлигини ўлчаш-
нинг қатор индикаторлари мавжуд. Фунда-
ментал илмий тадқиқот ишларини амалга 
ошириш учун лойиҳа талабномасига қўйила-
диган асосий талаб илмий жамоа ва лойиҳа-
ни амалга оширувчи ташкилотнинг фалсафа 
доктори ёки фан доктори илмий унвони бў-
йича илмий гуруҳ аъзоларидан камида бит-
таси томонидан диссертация тайёрлаш ва 
ҳимоя қилинишини таъминлашдан иборат 
бўлиши лозим. Тошкент давлат педагогика 
университетидаги грантлар доирасида ҳам 
ушбу индикаторларнинг бажарилиши қатъий 
назорат қилинган. Хусусан, университетда 
“Олий таълим муассасалари талабаларининг 
математик компетентлигини ривожлантириш 
тамойилларини тадқиқ қилиш” мавзусида 
бажарилаётган фундаментал лойиҳа доира-
сида 3 та фан доктори (DSc) ва 7 та фалсафа 
доктори (PhD) диссертацияси тайёрланган ва 
муваффақиятли ҳимоя қилинган.

Амалий ва инновацион лойиҳаларни 
амалга оширишда саноат ёки тармоқ томо-
нидан ҳамкорликда молиялаштиришга қи-
зиқиш бўлган тақдирда, лойиҳа талабнома-
ларига саноат ёки тармоқ ҳамкорларининг 
лойиҳани қўллаб-қувватлаши тўғрисида 
талабномаси бўлиши керак. Тошкент дав-
лат педагогика университетида бажари-
лаётган “Ақлли боғча” концепцияси учун 

болаларнинг касбга эркин қизиқишларини 
шакллантиришнинг дастурий таъминоти-
ни яратиш” номли лойиҳа доирасида рес-
публикамиздаги 30 дан ортиқ мактабгача 
таълим ташкилотларининг талабномаси 
мавжуд. Унда боланинг ривожланишида, 
таълим-тарбиясида оилага ҳар томонлама 
ёрдам кўрсатиш, болаларнинг, шу жум-
ладан, алоҳида таълим олиш эҳтиёжлари 
бўлган болаларнинг мактабгача таълим ва 
тарбия олиши учун сифатли шарт-шароит-
лар яратиш, таълим-тарбия беришнинг 
муқобил шаклларини йўлга қўйиш ҳамда 
ривожлантириш, давлат томонидан қўллаб-
қувватлаш, мактабгача таълим ташкилот-
лари тармоғини кенгайтиришга қаратилган 
давлат-хусусий шериклик механизмларини 
жорий этиш ва ривожлантириш, мактаб-
гача бўлган ёшдаги болаларни ҳар томон-
лама тарбиялаш мақсадида замонавий 
инновацион ва ахборот-коммуникация тех-
нологияларини жорий қилишнинг 10 дан 
ортиқ электрон-дастурий ресурслари яра-
тилди, амалга татбиқ этилмоқда.

“Ижтимоий ва ҳуқуқий хатар гуруҳига 
кирувчи ёшларда ижтимоий-психологик 
иммунитетнинг таъсирчан механизмларини 
яратиш” номли инновацион лойиҳа доира-
сида ёшларнинг ҳуқуқлари, эркинликлари 
ва қонуний манфаатларини таъминлаш, 

уларнинг маънавий, интеллектуал, жисмо-
ний ва ахлоқий жиҳатдан камол топишига 
кўмаклашиш, ёшларни ватанпарварлик, фу-
қаролик туйғуси, бағрикенглик, қонунлар-
га, миллий ва умуминсоний қадриятларга 
ҳурмат руҳида тарбиялаш мақсад қилинган. 
Зарарли таъсирлар ва оқимларга қарши тура 
оладиган, ҳаётга бўлган қатъий ишонч ва қа-
рашларга эга қилиб тарбиялаш, уларни ах-
лоқий негизларни бузишга олиб келадиган 
хатти-ҳаракатлардан, терроризм ва диний 
экстремизм, сепаратизм, фундаментализм, 
зўравонлик ва шафқатсизлик ғояларидан 
ҳимоя қилиш, ёшларда соғлом турмуш тар-
зига интилишни шакллантириш, шунингдек, 
бўш вақтларини мазмунли ташкил этиш ва 
ёшлар спортини оммавий ривожлантириш 
учун шарт-шароитлар яратишнинг таъсир-
чан усуллари шакллантирилган ҳамда бу 
узлуксиз таълим муассасаларида амалиётга 
татбиқ қилинмоқда. 

Бундай мисолларни Тошкент давлат уни-
верситетида бажарилаётган “Ўзбек тили 
грамматикаси асосида ўзбек имо-ишора ти-
лининг лингвистик луғати ҳамда лотин ёзу-
вига асосланган дактил алифбосини ишлаб 
чиқиш”, “Уюшмаган ёшларга психологик 
хизмат кўрсатишнинг “Life-kouching” илмий-
амалий лабораториясини ташкил этиш” каби 
инновацион лойиҳалар мисолида ҳам кўри-
шимиз мумкин.

Сўнгги йилларда республикамизда ил-
мий-инновацион инфратузилмани мустаҳ-
камлаш чоралари кўрилди. Фан соҳалари 
бўйича олимлар томонидан эришилган 
ютуқларнинг очиқлиги ва оммалаштирили-
шига эътибор қаратилиб, уларнинг мақсад-
ли интеграцияси таъминланмоқда. Масалан, 
университетда бажарилаётган “Ўзбек тили 
грамматикаси асосида ўзбек имо-ишора 
тилининг лингвистик луғати ҳамда лотин 
ёзувига асосланган дактил алифбосини иш-
лаб чиқиш” номли лойиҳа доирасида бел-
гиланган вазифалар ижросини таъминлаш 
учун вақтинчалик ижодий гуруҳга 2 нафар 
филолог, 2 нафар дастурчи-муҳандис, 3 на-
фар таржимон, 2 нафар адабиётшунос жалб 
қилинган. Илмий фаолиятдаги жамоавийлик 
тамойили жамоа  аъзоларида мақсад ва иро-
да бирлиги, ҳамкорлик ва ўзаро ёрдам, ҳур-
фикрлилик, масъулиятни ҳис қилиш каби 
хислатларнинг шаклланишига олиб келиши-
ни кўриш мумкин.

Таълим муассасаларида илмий фаолият-
нинг жамоавийлик тамойилини янада ёрқин 
ифодалаш мақсадида “Жамоавийлик ахло-
қи”, “Жамоавийлик маданияти”, “Корпора-
тив этикет” каби тушунчаларнинг фалсафий, 
психологик ва ижтимоий аҳамиятини янада 
кенгроқ ўрганиш ҳамда тарғиб этиш янги 
Ўзбекистонни барпо этиш йўлидаги  муҳим 
талаблардан бири эканини инкор қилиб бўл-
майди.

— Юз-қўлларингни юв, нонушта тайёр-
лаб бераман, — дея ошхона сари одимлади у.

Болакай оиланинг тўнғич фарзанди. Бу 
йил мактабга чиқди. Шу боис, оиладагилар-
нинг қувончи чексиз. Ҳатто кичкинтойлар 
ҳам бу кунда эрта  уйғонди. Оила дастурхон 
атрофида жам бўлди.

Дилдора фарзанди иштиёқ билан мактаб-
га ошиқаётганидан қувонди. 

Ўқувчилар ва ўқитувчилар қалбида ўз-
гача ҳаяжон, истиқболда кутилаётган ор-
зу-умидлар бисёр. Айниқса, бу йил илк бор 
мактабга қадам қўйган биринчи синф ўқув-
чилари хурсандчилигининг чеки йўқ. Улар-
га 12 номдаги ўқув анжомларидан иборат 
Президент совғаси топширилди. Ўғил-қиз-
лар юз-кўзида жонажон мактабида олган 
барча билим ва кўникмаларини янада бо-
йитиш, ўқиш-изланишга иштиёқни илғаш 
қийин эмас. Зеро, мактаб деган масканнинг 
инсон қалбида, онгу шуурида қолдирган 
изини асло ўчириб бўлмайди. Болажонлар 
учун бу тантана нафақат навбатдаги янги 
ўқув йилининг бошланиши, балки улар 
ҳаётида янги давр саҳифасига йўл очувчи 
ҳаяжонли, орзиқиб кутилган ва унутилмас 
тарихий кун сифатида хотираларда муҳр-
ланди.

Шунингдек, мамлакатимиз бўйлаб барча 
умумтаълим мактабларида “Бир бўлсак — 
ягона халқмиз, бирлашсак — ватанмиз!” 
шиори остида “Биринчи қўнғироқ” тад-
бирлари бўлиб ўтди. Унда Мактабгача ва 
мактаб таълими вазирлиги, унинг ҳудудий 
бошқармалари мутасаддилари, масъул хо-
димлар, мактаб жамоаси ҳамда ота-оналар 
иштирок этди. Тадбирлар давлат мадҳияси 
садолари остида бошланди.

Мактабгача ва мактаб таълими вазири Ҳи-
лола Умарова ўқувчиларга самимий тилакла-
рини билдирди. 

— Сўнгги йилларда мактабгача ва мак-
таб таълими тизимидаги изчил ислоҳотлар 
натижасида соҳадаги ҳар бир жабҳада кат-
та ўзгаришлар кузатилмоқда. Бугун таълим 
тизимида меҳнат қилаётган юз минглаб ус-
тозларимиз бу ислоҳотлар самарасини  ўз 
фаолияти мисолида кўрмоқда, ҳис этмоқда, — 
деди вазир. — Президентимиз мустақиллик 
байрами муносабати билан йўллаган табри-
гида янги Ўзбекистонни барпо этишда, авва-
ло, сифатли таълим тизимини йўлга қўйиш 

Янги ¤збекистон мактаб остонасидан бошланади

ЮҚОРИ МАРРАЛАР САРИ ЧОРЛАДИ УНИНГ ҚАДАМЛАРИ ДАДИЛ, 

КЕЛАЖАККА ИШОНЧИ БАЛАНД 4 сентябрь — Ўзбекистондаги мактабларда 2024-2025 ўқув 
йилининг илк куни. Эрталабдан гулдаста тутган ўқувчилар 
кўчаларни тўлдирди. “Биринчи қўнғироқ” садолари таълим 
муассасаларида байрам шукуҳини, янги ўқув йилининг илк 
дарс соатларини бошлаб берди.

биринчи навбатдаги вазифа эканини алоҳида 
таъкидлади. “Муаммоларимизнинг ечими, 
саволларимизнинг жавоби фақат ва фақат 
таълимда. Ҳамма эшикларни очадиган калит 
ҳам фақат ва фақат таълим ва тарбиядир”, де-
ган фикри биз, соҳа ходимларига катта масъ-
улият ва ишонч бағишлайди.

Вазирлик маълумотларига кўра, Ўзбе-
кистонда 2024-2025 ўқув йилида 675 минг 
бола 1-синфга қабул қилинди. Айни вақтда 
республикамизда 10 минг 118 та умумтаъ-
лим мактаби, 210 та ихтисослашган мактаб 
мавжуд. Уларда жами 6,5 миллиондан ортиқ 
ўқувчи таълим олади.

— Мактабимиз янги ўқув йилига шай, — 
дейди Гулистон шаҳридаги 18-умумий ўрта 
таълим мактаби она тили ва адабиёт фани 
ўқитувчиси Шаҳноза Соатова. — Бу йилги 
ўқув йилида ўзгаришлар жуда катта. Хориж-
лик мутахассислар вилоятимизга ҳам келиб 
дарс ўтиши зўр янгилик бўлди. Филиппинлик 
2 мутахассис Оқолтин туманидаги 3-, Сирдарё 
туманидаги 27-мактабда ўқув йили давомида 
фаолият кўрсатиши режалаштирилган. 

— Ўғлимни Яшнобод туманидаги 
67-мактабга бердик. “Биринчи қўнғироқ” 
кўтаринки руҳда ўтди. Ёш она бўлганим 
учун мактаб шароити билан узоқ танишдим, 
қандай қилиб фарзандим тарбияси ва били-
мини кузатиб борсам, ўқитувчилар билан 
доимий мулоқотда бўлсам экан деб ўйлан-
дим, лекин устозлар бу йилги ўқув дастури-
даги ўзгаришларни айтиб берганда, кўнглим 
тоғдек кўтарилди, — дейди Зулфизар Юсу-
пова. — Энди eMaktab мобил иловасида чат 
функцияси пайдо бўлибди. Бу дегани, янги 
ўқув йилидан эътиборан платформа ичида 
мулоқот қилиш имконияти яратилади. Фар-
зандимнинг таълим олишини назорат қили-
шим мумкинлигидан, платформанинг қулай-
лигидан хотиржам бўлдим.

— Сурхондарёдаги мактабларга жорий ўқув 
йилида 7 ёшни қаршилаган 63 минг 945 ўқувчи 

қабул қилинди, — дейди Сурхондарё вилояти 
Мактабгача ва мактаб таълими бошқармаси 
бошлиғи Ҳусниддин Мамадиев. — Уларга 
Президент совғаси топширилди. Нафақат нав-
батдаги янги ўқув йили, балки болалар ҳаётида 
янги давр бошланишига йўл очувчи ҳаяжонли, 
орзиқиб кутилган ва унутилмас тарихий кун 
биринчи қўнғироқ садолари остида ўзгача маз-
мун касб этди. Янги ўқув йилида ўқувчиларга 
муносиб шароит яратиш мақсадида вилоятдаги 
862 та мактаб тўлиқ жорий таъмирдан чиқарил-
ди, 7 та мактабда мукаммал таъмирлаш, 48 та 
мактабда капитал реконструкция бажарилди, 
3 та янги мактаб қурилди. Қолаверса, таътил 
кунлари ташкил этилган ўқув-семинарлар ва 
касбий ривожланиш дарслари педагог кадрлар-
га соҳадаги янгиликларни ўзаро бўлишишга 
замин ҳозирлади.

Байрам шукуҳи барча ҳудудларда кўта-
ринки руҳда давом этди.

Азизбек ЮСУПОВ,
“Янги Ўзбекистон” мухбири

Сардорбек ҳар қачонгидан 
эрта уйғонди. “Мактабдан 
кеч қолмадимми?” дея савол 
назари билан онасига юзланди, 
кўзларини ишқалаб. Уй 
юмушлари билан андармон 
бўлган Дилдора дилбандининг 
уйқусираган кўзларига боқиб, 
“Ҳали эрта, бир оз ухласанг 
бўларди-да”, дея бошини 
силади, пешанасидан ўпди. 

— Катта бўлиб мактабга чиқдингиз, яхши 
ўқисангиз, укаларингиз ҳам ортингиздан эр-
гашади, — эркалатиб гап бошлади у. — Ус-
тозлар гапига қулоқ солинг,  аъло баҳоларга  
ўқиб,  бизга  раҳматлар олиб  келсангиз, сиз-
дан хурсанд бўламиз, фахрланамиз, хўпми?

Сардорбек аъло  баҳоларга ўқишга ваъда 
бериб, дадаси ҳамроҳлигида мактаб томон 
ошиқди.

Ёзёвон туманидаги 30-умумтаълим мак-
таби ўқувчилар сони бўйича туманда учинчи 
ўринда туради. Янги ўқув йилида бу муас-
сасага биринчи синфга 103 ўқувчи қабул 
қилинди.

— Билимлар куни мактаб жамоаси ва 
ўқувчилар учун қўшалоқ байрамга  айланиб 
кетди, — дейди мактаб директори Ҳамид-
жон Худойберганов. — Мактабимиз таъ-
мирга муҳтож бўлиб қолганди, синфхоналар 
етишмасди, қишда совуқ, ёмғир ёғса, томдан 
чакка ўтарди. Янги ўқув йилидан ҳеч бир 
ўқитувчи ёки ўқувчини бу муаммолар безов-
та қилмайди. Боиси, мактабимизда умумий 
қиймати 7 миллиард 801 миллион сўмлик 
мукаммал таъмирлаш ишлари бажарилди. 
Бундан ташқари, яна 540 ўринли қўшимча 
ўқув биноси қурилиши  якунига етмоқда. 
Янги ўқув биноси 25 ноябрда фойдаланишга 
топширилади. Бунинг ҳисобига дарсларни 
бир сменада ўтиш имконига эга бўламиз. 

Анъанага айланган биринчи қўнғироқ са-
долари чекка қишлоқда ҳар қачонгидан ўзга-
ча жаранг сочди. Сочларига орзу-умидлари 
каби оппоқ тасма боғлаб олган қизалоқнинг 
қўлидаги қўнғироқ овози юракларни ҳис-
ҳаяжонга солди. Ўқувчиларга ишонч, ғайрат 
ва шижоат бахш этди. Ўғил-қизларимиз то-
монидан ватанни, мустақилликни тараннум 
этувчи шеър ва қўшиқлар янгради.

Бу каби тадбирлар Фарғона вилоятида-
ги барча мактабларда  кўтаринкилик, катта 
уюшқоқлик билан ўтказилди. Таътил вақ-
тида сокинлик ҳукм сурган мактаблар яна 
ўқувчиларнинг шодон ва бахтиёр кулгила-
рига тўлди. 

Янги ўқув йилида 956 та умумтаълим 
мактаби, 77 та нодавлат муассаса, 21 та их-

тисослаштирилган мактаб ҳамда 12 та мах-
сус мактаб-интернатда “Биринчи қўнғироқ” 
тадбирлари бўлиб ўтди. 72 минг 836 нафар 
1-синф ўқувчисига Президент совғалари 
топширилди.

— “Бир бўлсак — ягона халқмиз, бир-
лашсак — Ватанмиз!” шиори остида “Салом, 
боғча” ва “Биринчи қўнғироқ” тадбирлари, 
мустақиллик дарслари, маънавият соатлари 
мавжуд 1072 таълим ташкилотида юқори 
савияда ўтказилди, — дейди Фарғона ви-
лояти Мактабгача таълим ва мактаб таълими 
бошқармаси бошлиғи Шерзод Долимов. —  
Ўқувчилар ва уларнинг ота-оналари таълим 
соҳасидаги ислоҳотлардан хурсанд. Жорий 
йил Президентимизнинг вилоятимизга таш-
рифи доирасида Қўқон шаҳридаги мактаб-
гача таълим ташкилотлари ва мактабларда 
ўқувчи ёшлар учун муносиб шарт-шароитлар 
яратиш юзасидан берган кўрсатмаси ижроси 
асосида республика ишчи гуруҳи томонидан 
танлаб олинган, таъмирталаб 15 та мактабга-
ча таълим ташкилоти ва 15 та умумий ўрта 
мактабида зарур шарт-шароитлар яратиб бе-
рилаётир. 

Фарғона шаҳридаги Экошаҳарда барпо 
этилган янги 46-мактабнинг 60 нафар бош-
ланғич синф ўқувчисига ҳам  Президент 
совғалари топширилди.  1000 ўринга мўл-
жалланган мактабда ўқувчиларнинг пухта 
билим олиши учун барча шарт-шароитлар 
яратиб берилган. Бу ерда 21 миллиард сўм-
лик бунёдкорлик ишлари бажарилди.

Тоғлар қўйнида жойлашган Сўх тумани-
даги “Чашма” МФЙда кичкинтойлар учун 
муносиб совға ҳозирланди. Бу ерда  икки қа-
ватли, 120 тарбияланувчига мўлжалланган 
янги мактабгача таълим ташкилоти фойда-
ланишга топширилди.

Қўлларда гул, қалбда ҳаяжон билан се-
вимли мактаби томон ошиқаётган ўқувчи 
ёшларнинг севинчи чексиз. Улар янги мақ-
сад, орзу-умидлар йўлида дадил қадам таш-
ламоқда.

Расулжон КАМОЛОВ,
“Янги Ўзбекистон” мухбири

Қорақалпоғистон Республикаси ва қатор 
вилоятларда ташкил этилган “Инсон қадри”, 
“Аждодларга эҳтиром”, “Уч авлод учрашу-
ви”, ”Маърифатли оила” сингари йигирмадан 
зиёд лойиҳани ўз ичига олган маънавият фес-
тиваллари ҳар бир маҳалла ва оиланинг чина-
кам байрамига айланиб бормоқда.

Бир гуруҳ ижодкорлар бу сафар кўҳна 
Хоразм сари йўл олдик. Инсоният тамадду-
нининг илк тамал тошлари қўйилган Хоразм 
ўзининг Абу Райҳон Беруний, Муҳаммад 
Мусо ал-Хоразмий, Маҳмуд Замахшарий, 
Нажмиддин Кубро, Паҳлавон Маҳмуд, Носи-
руддин Рабғузий, Жалолиддин Мангуберди, 
Мунис, Феруз, Огаҳий сингари зако мутафак-
кирлари ва фидойи ўғлонлари билан дунёга 
машҳур.

Икки аср илгари бу ўлкада “Танбур чизи-
ғи” деб номланган нота чизиғи яратилгани-
ни, Комилжон Отаниёзов, Ҳожихон Болтаев, 
Отаназар Матёқубов, Санъат Девонов, Ор-
тиқ Отажонов, Бобомурод Ҳамдамов, Олма-
хон Ҳайитова, Раҳматжон Қурбонов, Гавҳар 
Матёқубова, Гулора Раҳимова сингари бул-
булнафас ҳофизлар, беназир раққосалар ма-
ҳорати туфайли тенгсиз санъат мактаблари 
фаолият юритганини етти иқлим билади.

Шу ўринда биринчи ўзбек кинорежиссёри 
ва оператори Худойберган Девоновнинг ХХ 
аср бошида кино санъати ривожига қўшган 
улкан ҳиссасини эсламасак бўлмайди.

Оташин сатрлари билан адабиёт гулшани-
ни безаган Омон Матжон, Эркин Самандар, 
Комил Аваз, Гавҳар Ибодуллаева сингари 
оташнафас шоиру ёзувчиларнинг ижодига 
кимлар ҳавас қилмаган дейсиз.

Бу юртнинг қай гўшасига, қай ҳовли-
сига борманг, самимий лутф, меҳмонна-
возлик билан сизга пешвоз чиқаётган, 
юзланаётган одамларга боқиб кўнглингиз 
яйрайди.

Ислоҳотлар 
юртдошларимиз 

таърифида
Хива туманидаги Дўстлик маҳалласи-

да яшовчи 10 нафар фарзанднинг онаси, 76 
ёшли Ширмонхон ая Тешабоеванинг Ватан, 
меҳр ва шукроналик ҳақидаги тушунчалари 
фарзандлари ўқиган, бугун набиралари таҳ-
сил олаётган даргоҳлар ҳақидаги самимий 
сўзларида кўринади. Худди шунингдек, Ме-
вастон маҳалласида яшайдиган 78 ёшли меҳ-
нат фахрийси Қуронбой ота Оллоберганов 
фан олимпиадаларида совринли ўринларни 
қўлга киритаётган набираларининг ютуқла-
ридан масрур. Ширмонхон ая Урганч вокза-
лининг маҳобатию тарихда биринчи марта 
Тошкент — Хива поезди қатнови йўлга қў-

Дунёнинг энг тансиқ неъмати 
дийдор, энг азиз неъмати 
зиёратдир. Республика 
Маънавият ва маърифат маркази 
ташаббуси билан юртимиз 
мустақиллигининг ўттиз уч 
йиллик байрамига бағишлаб 
“Бир бўлсак — ягона халқмиз, 
бирлашсак — Ватанмиз!” шиори 
остида ўтказилаётган маънавият 
фестиваллари доирасида таниқли 

олимлар, адабиёт ва санъат дарғаларидан иборат зиёлилар 
диёримизнинг энг олис маҳаллалари, қишлоқлари, меҳнат 
жамоаларида маърифатсевар, санъатсевар халқимиз билан 
дийдорлашмоқда, учрашувлар ўтказмоқда.

йилганини ва яқин орада “Афросиёб” поезди 
ҳам хиваликларнинг узоқ йўлларини яқин қи-
лиши ҳақида суюниб сўзласа, Қуронбой ота 
Хоразмни Қорақалпоғистон билан боғлаган, 
1947 йилдан бери фаолият кўрсатаётган эски 
понтон кўприк ўрнига икки ойда замонавий 
кўприк ва темир йўл қурилганидан хурсанд. 

Дарвозахонадан бўй чўзган райҳонлар 
ҳиди димоққа уриб, кишига хуш кайфият бе-
радиган файзли хонадон, Янги ҳаёт маҳалла-
сида истиқомат қиладиган Лариса Жуманова 
уйидамиз.

— Болалар уйида тарбиячи бўлиб узоқ 
йиллар меҳнат қилдим. Ҳозир ўзимнинг 
 Ражаббой ва Шоҳжаҳон исмли икки фар-
зандимга қўшиб, 11 нафар турли миллат 

 болаларига оналик қиляпман, — дейди 
 Ларисахон. — Полапонларим  Диана, Алек-
сандра, Худойназар, Содиқжон, Умарбек, Жа-
воҳир, Умида, Шаҳриёр, Мустафо, Бекажон,  
Денис — жами 13 нафар фарзандим уй-рўз-
ғор ишларида кўмаклашади, мусиқа, спорт,  
китоб мутолааси билан шуғулланади. Ҳар 
бири бир олам, уларнинг орзулари, армонлари 
ушалишида бор кучимни аямайман.

Ларисахоннинг ёнида парвона бўлаётган 
болаларни меҳр-ла суйиб, китоб тарқатамиз, 
ўқув қуроллари улашамиз. Болалар бири сак-
софон, иккинчиси рубоб чалиб, учинчиси 
математика фанидан олимпиадаларда олган 
мақтов ёрлиқларини, яна бири ўзи пиширган 
ширинликларни бизга кўрсатади.

Бир-биридан ораста кийинган, тарбияли 
болажонларни кўриб, бир қучоқ гулдан гу-
листон яратган Ларисахонимнинг ўсма қўй-
ган тим қора қошларига қараб, “Онаси бор 

оиланинг уйларида меҳрдан чироқ ёнади” де-
ган муқаддас сўз ёдга тушади. Не топсангиз, 
мана шу болаларингиздан топинг, дегимиз 
келади.

Ҳамжиҳатлик баракаси
Урганч туманининг Туркманлар маҳал-

ласидаги “Улли ҳовли” мажмуасида ўтган 
“Миллий бирдамлик” ва “Ватан мадҳи” гала-
концерти чин маънода байрам тусини олди. 
Урганчлик ёшуллиларнинг она юрт тарихи, 
кейинги йилларда юртимизда олиб борилаёт-
ган ўзгаришлар ҳақида тўлиб-тошиб сўзла-
шига ҳаваси келади одамнинг.

Ўзбек-туркман жамияти раиси Давлатна-
зар Ражабов: “Қай юртларда уруш, қай юрт-
ларда нотинчлик, болаларнинг таълим-тар-
бияси, мактаб, боғчаси у ёқда турсин, оддий 
сувга, нонга тўймаётганини кўряпмиз. Ёниб 
кетган бинолар, вайрон бўлган хонадон-
лар юракни ларзага солади. Уларни кўриб, 

 кузатиб шукрона қилиш, шундай тинч ва осу-
да юртга муносиб бўлишимиз керак. Бирла-
шишимиз болаларимизнинг келажагига асос, 
юрт ривожига катта ҳисса бўлади. Халқнинг 
меҳрида, муҳаббатида, хоразмча айтганда, 
оғзибирчилигида шукроналик, дуои савоб 
бор.

Ҳовлимизда фестиваль бўлаётгани ҳам 
4677 нафар аҳоли яшаётган маҳалламизга 
 эътибор, биз, туркманларни жипслаштиради-

ган байрам. Кечагина Парижда бронза медаль 
олган Алишер Юсупов бизнинг фарзанди-
миз, Комилжоннинг ўғли!

Мажмуамизга ҳар йили минглаб турист-
лар ташриф буюради. 2022 йилда 20 минг, шу 
йил бошидан бугунга қадар Европадан, Аме-
рикадан, Хитой, Кореядан 11 мингдан ортиқ 
сайёҳ ташриф буюрди”, дейди ҳаяжонини 
яширмай. 

Туркман оғамизнинг сўзларини қозоқ 
қизи Хонбиби Тўрабекова давом эттиради: 
“Яқинда Остонада буюк ўзбек мутафакки-
ри Алишер Навоий ҳайкали ўрнатилгани, 
 Президентимиз Шавкат Мирзиёевга “Олтин 
қирон” олий нишони топширилгани биз, 
 урганчлик қозоқлар учун катта фахр.

Огаҳий, Махтумқули, Абай шеърияти биз-
га янада жипслашиш, ҳамжиҳатликда юрт 
тинчлигини асраш ҳикматларини уқтирмоқ-
да. Фестивалда барча миллат аҳли бирдек 
яйраяпмиз. Ватан бўлиб бирлашмоқ, бир тан 
бўлиб жипслашмоқ, элу юрт олдидаги масъ-
улиятнинг акс садоси бўлди фестивалимиз”.

* * *
Қўшкўпир туманидаги Тегалак маҳал-

ласида яшовчи Солияжон Қиличева ҳамда 
Мақсуд Қурбонбоевни зиёрат қилмоқ учун 
хонадонларида бўлиб, ширин суҳбат қурдик. 
Байрам совғаларимизни топширар эканмиз, 
дуоларнинг, тилакларнинг замирида тинчлик 
деган тансиқ неъматнинг мағзини англадик. 
Туман марказидаги аз-Замахшарий  номидаги 

Бир б´лсак – ягона хал³миз, 
бирлашсак – Ватанмиз!

истироҳат боғидаги “Маърифатли оила”, 
“Маънавият кубоги” тадбирларида ял-ял ат-
лас либосларда ярақлаб салом бераётган ке-
линчаклар, спорт мусобақаларида совринлар 
олаётган спортчи болакайларни кўриб, руҳи-
миз яйради. Ҳамроҳларимиз Ўзбекистонда 
хизмат кўрсатган артистлар Баҳодир Нишо-
нов ёниб шеър ўқиди, Меҳмонали Салимов 
қўшиқ куйлади.

Асл санъаткорлар юрти
Санъат — жамиятнинг бебаҳо хазинаси, 

инсон тафаккурининг буюк кашфиёти. Одам 
қалбига олижаноб фазилатлар, эзгу ҳис-туй-
ғуларни сингдириб, жамиятни бирлашти-
риш ва тараққий эттириш, халқни, Ватанни 
дунёга тараннум қилишда санъатнинг ўрни 
беқиёс. 

Воҳадаги фестиваль давомида Боғоту 
Гурлан, Янгибозору Урганч — ҳар бир гў-
шада биз билан ёнма-ён элдошларига ажиб 
кайфият улашаётган, лазгию суворалар би-
лан бутун бир элни лол қолдириб куйлаётган 
бемисл овоз соҳиблари — Ўзбекистон халқ 
артистлари Ғафуржон ва Ғуломжон Эшчо-
новларнинг дил изҳорлари ҳам ўзларига ўх-
шаб бамаъни ва самимий.

Хоразмда ҳеч бир давра, тўй ва базм лаз-
гисиз ўтмайди. Асрлар давомида ҳеч ким бу 
жонбахш куйга сўз боғлашга журъат этолма-
ган. Оташнафас ҳофиз Комилжон Отаниёзов 
уни илк бор сўз билан ижро этиб, лазгининг 
иккинчи умрига асос солган. Бир-биридан 
жозибадор бу жўшқин санъат асарининг ҳо-
зирда тўққиз тури мавжуд. Бир неча йиллар 
муқаддам Комилжон Отаниёзовнинг 100 йил-
лик юбилейи ўтказилганда Президентимиз 
“Мен Комилжон ҳофизнинг мингдан зиёд қў-
шиғидан ҳам мингдан зиёд шогирдлари бор-
лигига ҳавас қилдим”, дегани сира ёдимиздан 
чиқмайди.

— Мамлакат раҳбарининг саъй-ҳаракати 
лазгимизга қанот берди, — дейди Ғафуржон 
ҳофиз. — Дурдона санъатимиз, Хоразм халқ 
рақси — лазги ЮНЕСКОнинг номоддий ма-
даний мероси репрезентатив рўйхатига ки-
ритилди. Ҳар икки йилда бир марта “Лазги” 
халқаро фестивали ўтказилаётгани жуда кат-
та воқеа.

— Ҳар гал лазгини ижро этаётганимизда 
95 ёшли онамизнинг дуолари кўз олдимиздан 
ўтади. “Жон ўғилларим, Хоразм дурдонала-
рини қўшиқ қилиб куйласангиз, сизлардай 
болаларим борлигидан суюниб кетаман”, деб 
онамиз дуо қилади, — дейди Ғуломжон Эш-
чонов.

Эл оқсоқоллари суюкли ҳофизларини саҳ-
нага чорлайди, бир жўшқин, бир ажиб қўшиқ 
янграйди:

Ёт элларнинг боғи билан боғчаси,
Хоразмнинг янтоғича кўринмас.
Қўшкўпир  осмонида жаранг сочаётган 

латиф қўшиқ икки мингга яқин байрам аҳли-
нинг юрагига кўчади, янги овозларни, иқти-
дорларни кашф этади.

Бутун эл бирга қўшилишиб қўшиқ айтаёт-
ганини кўриб, санъат халқни бирлаштира-
ди, ёруғ йўлларга элтади, аҳли назмни, аҳли 
санъатни бирлаштирган байрамларинг кўп 
бўлсин, халқим, дегинг келади.

Тафаккур ўзгарса, 
жамият ўзгаради

Юртпарвар қизу ўғлонларни тарбиялаб, 
элга қўшган хоразмлик аёллар ҳақида кўп 
эшитганмиз, улар гоҳ шерюрак Тўмарис, 
Ойчечак она (Жалолиддин Мангубердининг 
онаси), Тўрабек хоним, Бикажон бека таъри-
фида тарих зарварақларидан жой олган.

— Биргина асл меҳнаткаш, билимдон 
раҳбар Шакаржон Хўжаниёзованинг бу 
юртнинг иқтисодий-ижтимоий салоҳиятини 

 юксалтиришдаги улкан меҳнатларини биз, 
зиёлилар қизларимизга, келинларимизга 
ибрат қилиб кўрсатамиз. Опа, жойлари жан-
натда бўлсин, яратган улкан маърифату ва-
танпарварлик мактаби қатор шогирдларнинг 
фаолиятида, Хоразм нафасида акс садо бериб 
турибди, — дейди шоира Гавҳар Ибодуллае-
ва. — Устоз жамиятни ўзгартирмоқ учун, 
аввало, одамлар онгини, дунёқарашини ўз-
гартирмоқ, китобхонлик, мутолаа, яхшилик 
ва эзгуликни тарғиб қилган азиз оналаримиз 
тажрибасини кенгроқ ёймоқ зарур, дерди.

Меҳнаткаш элнинг азиз болалари савод-
хонлиги, билимдонлиги ва баркамол тарбия 
топиши учун тенгсиз шароитлар яратаётган 
давлатимиз раҳбари ёнида биз, оналар Хо-
разм маънавияти, маданиятини янада юксал-
тиришда камарбаста бўламиз!

Буюклар айтганидек, яхши оналар тарбия-
ли, бамаъни фарзандларни вояга етказади.  

Қовун сайли
Қовунчилик қадим-қадимдан Қорақум 

барханлари билан ўралган олтин воҳанинг, 
замонавий тилда айтганда, брендларидан 
бири бўлиб келган. Олис ривоятлардан би-
рида Бухоро кенгликларидан чиқиб, Хоразм 
чегараларига келиб қолган машҳур табиб 
ибн Сино бобомиз Амударёнинг лойқа суви 
тўлиб оқаётган ариқ бўйида, қоратол соясида 
гурвак еб ўтирган чол ва набирани кўриб, “Бу 
юртнинг давоси ўзида экан, бу юртга табиб-
нинг ҳожати йўқ”, дея орқага қайтгани нақл 
қилинади.

Қўшкўпир тумани Иқбол маҳалласи раиси 
Мансурбек Юсупов гурвак, оқноввот, бўри-
калла, кампирчопон, олахамма, қариқиз син-
гари қовун турларининг ҳар бирига алоҳида 
таъриф келтирди, оғир иқлим ва тупроқ ша-
роитига қарамай, Хоразм қовунчилик макта-
би яшаётгани ҳақида тўлиб-тошиб гапирди.

Вилоятнинг сайёҳлик салоҳиятини янада 
ошириш, юртимизда гастрономик, зиёрат, 
агро, маданий, этно ва бошқа туризм йўна-
лишларини ривожлантириш мақсадида таш-
кил этилган “Қовун сайли” фестивали не-не 
суронли тарихларни бағрида сақлаб келаёт-
ган қадимий ва навқирон Хиванинг “Ичан 
қалъа” мажмуасида ташкил этилгани бежиз 
эмас.

Бу фестиваль юртимизда олиб борилаёт-
ган инсонпарварлик, инсон қадр-қиммати, 
меҳнатининг улуғланиши, дўстлик ва ҳам-
жиҳатлик, шукроналик, обод ва файзли ҳаё-
тимиз, гўзал турмушимиздан розилик алома-
тидир.

Сўз ҳам, овоз ҳам, соз ҳам, иқтидор ҳам 
халқнинг хизмати, яхши ниятларига вобаста 
бўлиш учун Яратганнинг берган омонати, 
қарзидир. Адолатли ва шиддатли ислоҳотлар 
эса ҳар бир ижодкорнинг юраги орқали ўта-
ди. Юракдан чиққан сўз юракка етиб боради. 
Маънавият фестивали ҳар бир қадим гўшада 
бугунидан шукроналик, эртасидан умидлар 
билан яшаётган донишманд ва санъаткор эл-
нинг байрам шодиёналарига 
файз қўшяпти. 

МАЪРИФАТ ВА САНЪАТ ЎЛКАСИ
Сайёра ТЎЙЧИЕВА,
Ўзбекистон давлат санъат ва 
маданият  институти профессори,  
“Маърифат” тарғиботчилар 
жамияти аъзоси

АЗИМ ХОРАЗМ БУ, 
£АДИМ ХОРАЗМ


